
ختم نبوت


  مصنف شہید آیت اللہ مرتضیٰ مطہریؒ


  ترتیب و تصحیح قلب علی سیال


  ناشر شہید مطہری فاؤنڈیشن


  ملنے کا پتہ


  معراج کمپنی


  LG-3بیسمنٹ میاں مارکیٹ غزنی سٹریٹ اُردو بازار لاہور۔


عرض ناشر


  ’’شہید مطہری فاؤنڈیشن‘‘دینی مواد کی اشاعت کےسلسلہ میں نیا ادارہ تشکیل دیا گیاہے۔ادارے کا مطمع نظر عوام کو بہتر اور سستے ترین انداز میں دینی مواد بذریعہ کتب اور انٹرنیٹ فراہم کرنے کا پروگرام ہے۔اللہ تعالیٰ ادارہ ھذا کو اس عظیم کا م کی انجام دہی کیلئے بھر پور وسائل عطافرمائے۔


  زیرِ نظرکتاب ختم نبوت‘‘ شہید آیت اللہ مرتضیٰ مطہریؒ کی سعی جمیل کا نتیجہ ہے۔نبوت،شخصی اورانفرادی پہلو سے ایک فردانسانی کی روحانی شخصیت کی وسعت کانام ہے اورعمومی واجتماعی پہلوسے نبوت کامطلب عالم انسانیت کیلئے ایک ایساپیام الٰہی ہے جواس کی رہنمائی کی خاطر ایک منتخب شخصیت کے ذریعہ بھیجاگیاہے۔ یہی وہ نقطہ ہے جہاں سے عقید ہ ختم نبوت سے متعلق مختلف سوالات سامنے آتےہیں ۔ قارئین حضرات اس کتاب سے بھر پور استفادہ کریں۔


  معراج کمپنی‘‘ کے پلیٹ فارم سےکتابِ ھذا مؤمنین کی خدمتِ اقدس میں پیش کی جارہی ہے۔ادارہ نے کتاب ھذا کی اشاعت میں پوری توجہ سے کام لیاہے ،تاہم اس بارے میں آپ کی ہمدردانہ آراء ہمارے لئے بڑی اہمیت کی حامل ہیں۔ ہمیں توقع ہے کہ حسب ِ سابق آپ ہماری اس مفید علمی پیشکش کو بھی قدر کی نگاہ سے دیکھیں گے۔ ۔۔۔۔۔۔۔۔۔۔۔۔۔۔۔۔۔۔۔۔۔

																	والسلام


                                                                  شہید مطہری فاؤنڈیشن


  نبوت



  دین اسلام کاظہور اس کےابدی ہونے اورسلسلہ نبوت کے ختم ہونے کااعلان دونوں کے درمیان کوئی فصل نہیں ہے۔


  مسلمانوں نے ختم نبوت کوہمیشہ ایک امرواقعہ کے طورپر تسلیم کیاہے ان کے سامنے یہ سوال کبھی نہیں آیاکہ حضرت محمد ﷺ کے بعد کوئی دوسراپیغمبر بھی آئے گایانہیں؟ اس کی وجہ یہ ہے کہ قرآن کریم نے سلسلہ نبوت کے ختم ہونے کابڑی صراحت کے ساتھ اعلان کیاہے اورپیغمبرﷺ نے خود بھی کئی بار اس کااعادہ کیاہے مسلمانوں میں رسول اکرمﷺ کے بعد کسی دوسرے پیغمبرکے ظہور کے خیال کو خداکی وحدنیت یاقیامت کے انکار کے مشابہ اوایمان کے منافی سمجھاگیا ہے۔


   مفکرین اسلام نے ختم نبوت کے مسئلے پراگر کوئی تحقیقی عملی کاوش کی ہے تواس کامقصد گمراہ کن خیالات کی بیخ کنی کرنا اورعقیدہ ختم نبوت کوزیادہ سے زیادہ واضح اورروشن کرنارہاہے۔


  یہاں ہم وحی ونبوت کی ماہیت پرگفتگوکرنانہیں چاہتے ۔یہ ایک مسلمہ حقیقت ہے کہ وحی ایک ایسی راہنمائی کانام ہے جوغیب وملکوت کے ساتھ ضمیرکے ربط واتصال سے حاصل ہوتی ہے۔ نبی تمام انسانی اورعالم غیب سے ربط وتعلق کاایک وسیلہ ہے درحقیقت وہ عالم انسانیت اورجہاں غیب کے درمیان ایک پل کی حیثیت رکھتاہے۔


  نبوت،شخصی اورانفرادی پہلو سے ایک فردانسانی کی روحانی شخصیت کی وسعت کانام ہے اورعمومی واجتماعی پہلوسے نبوت کامطلب عالم انسانیت کیلئے ایک ایساپیام الٰہی ہے جواس کی رہنمائی کی خاطر ایک منتخب شخصیت کے ذریعہ بھیجاگیاہے۔ یہی وہ نقطہ ہے جہاں سے عقید ہ ختم نبوت سے متعلق مختلف سوالات سامنے آتےہیں ۔ کیاخاتم النبیینؐ کے بعدکسی دوسرے نبی کے ظاہرنہ ہونے اورسلسلہ نبوت کے ختم ہوجائے سے روحانی ومعنوی پہلوئوں سے انسانیت کوکسی تنزل کاسامنا کرناپڑاہے؟ کیامادرِزمانہ ایسے ملکوتی صفات فرزندوں کوجنم دینے سے عاجزہوچکی ہے جوعالم غیب وملکوت سے رشتہ رکھتے ہوں؟ کیاختم نبوت کااعلان کرنے کامطلب فطرت کابانجھ ہوجانااورایسے عالی مرتبت فرزندوں کووجود میں لانے کی صلاحیت سے اس کامحروم ہوجاناہے؟


  اس کے علاوہ یہ بھی کہاجاتاہے کہ انسان خداکی رہنمائی اوراس کے پیغام کامحتاج ہے اس کی یہ ضرورت ہی سلسلہ نبوت کے آغاز کاسبب بنی ۔ماضی میں مختلف زمانوں اورادوارکے تقاضوں کے مطابق پیغام الٰہی کی تجدیدہوتی رہی ہے۔ پیغمبروں کاپے درپے آناشریعتوں کی مسلسل تجدیداور کتب آسمانی کایکے بعددیگرے نزول اس لئے ہواکہ ہردورمیں انسان کی ضروریات میں تغیرآتارہاہے اورانسان کوہرزمانے میں ایک نئے پیغام اورایک نئے پیغمبرکی ضرورت رہی ہے ۔جب یہ صورت ہے توکس طرح یہ بات فرض کیاجاسکتی ہے کہ ختم نبوت کے اعلان کے ساتھ ہی یہ رابطہ یک دم منقطع ہو گیاہے اوروہ پل کہ جس نے عالم انسانیت کوعالم غیب کے ساتھ جوڑرکھاتھاوہ یک بیک ڈھ گیاہے، اس کے بعد اب کوئی الٰہی پیغام انسانیت کی طرف نہیں بھیجاجائے گاتوکیاانسانیت کوفرائض اوراذمہ داریوں کے بغیر یونہی آزادچھوڑدیاجائے گا۔


  ہم اس حقیقت سے بخوبی واقف ہیں کہ نوحؑ ،ابراہیم ؑ موسٰی اورعیسیٰ ؑ جیسےصاحب شریعت پیغمبروں کے درمیان زمانوں میں کچھ د وسرے پیغمبروں کاسلسلہ بھی موجودرہاہے اس سلسلے سے تعلق رکھنے والے پیغمبراپنے سے پہلے کی شریعت کونافذکرنے اورپھیلانے کاکام انجام دیتے رہے ہیں۔نوح؈ کے بعد ہزاروں انبیاء آئے ان انبیاء نے نوح ؈کی شریعت کونافذ کیااورپھیلایا۔ حضرت ابراہیم ؈ کے بعد بھی ایساہی بالفر یہ تسلیم کرلیاجائے کہ شریعت اسلام کی آمد کے ساتھ ہی شریعت لانے والی نبوت اورشریعتوں کاسلسلہ ختم ہوگیاہے توپھر یہ سوال پیداہوتاہے کہ اسلام کے بعد تبلیغی نبوتوں کاسلسلہ کیوں منقطع ہوگیا، جب کہ ماضی میں ہر شریعت کےنازل ہونے کے بعد بے شمار پیغمبرظاہرہوتے رہے اورسابق شریعت کی تبلیغ ترویج اورنگہبانی کافرض اداکرتے رہے لیکن اسلام کی آمد کے بعد اس طرح ایک پیغمبر بھی ظاہر نہ ہوا؟


  یہ ہیں وہ سوالات جوعقید ہ ختم نبوت کے بارے میں پیداہوتے ہیں۔


  ختم نبوت کا عقیدہ اسلام نے پیش کیاہے اوروی اس کاجواب بھی دیتاہے اسلام نے ختم نبوت کاعقیدہ کوایک ایسے جامع فلسفہ کی صورت میں پیش کیاہے کہ ذہنوں میں کوئی شک وابہام باقی نہیں رہتا۔ 


   اسلام کی روسے ختم نبوت کاعقیدہ نہ انسانیت کے تنزل کی علامت ہے اورنہ انسانی صلاحیت کے نقصان کی اورنہ مادرزمانہ کے بانجھ ہوجائے کی اورنہ یہ عقیدہ اس بات کی دلیل ہے تقاضوں کے مطابق کسی رہنمائی کی ضرورت نہیں ہے۔ اسلام اس بارے میں ایک دوسرا ہی فلسفہ اورتوجیہ پیش کرتاہے۔ 


  سب سے پہلے ہمیں یہ جاننا چاہیے کہ اسلام نے خود ختم نبوت کے بارے میں کیاکہاہے اس کے بعد ان سوالات کوجواب تلاش کرناچاہیے ،سورہ اجزاب کی آیت 40میں ہم پڑھتے ہیں:


  مَا كَانَ مُحَمَّدٌ اَبَآ اَحَدٍ مِّنْ رِّجَالِكُمْ وَلٰكِنْ رَّسُوْلَ اللہِ وَخَاتَمَ النَّـبِيّٖنَ۝۰ۭ 


  محمدؐ تم مردوں میں سے کسی کاباپ نہیں ہے لیکن وہ اللہ کارسول اورانبیاءکے سلسلہ کوختم کرنے والا ہے۔


  اس آیت میں حضرت محمد ﷺ کوخاتم النبیین کے نام سے یادکیاگیاہے۔ 


   خاتم کالفظ عرب لغت کے اعتبارسے ایک ایسی چیز کیلئے بولاجاتاہے جوکسی دوسری چیز کے سلسلے کوختم کرنے کیلئے استعمال کی جاتی ہے اس لئے اس مہرکوخاتم کہتے ہیں جوخط بندکرنے کے بعد لفافے پرلگائی جاتی ہے ۔رواج کے مطابق انگشتری کے نگینے پرنام یادستخط کندہ ہوتے ہیں اوروہی خطوط پرثبت کئے جاتے ہیں اسی لئے انگشتری کوخاتم کہاجاتاہے۔


  قرآن میں جہاں کہیں اورجس صورت میں بھی ’’ختم ‘‘ کامادہ استعمال کیاگیا ہے ۔ختم کرنے یابندکرنے کے معنوں میں استعمال کیاگیاہے جسیے کہ سورہ یٰسین کی آیت65میں آیاہے:


  اَلْيَوْمَ نَخْتِمُ عَلٰٓي اَفْوَاہِہِمْ وَتُكَلِّمُنَآ اَيْدِيْہِمْ وَتَشْہَدُ اَرْجُلُہُمْ بِمَا كَانُوْا يَكْسِبُوْنَ۝۶۵ 


  آج ہم ان کے منہ پر مہرلگاتے ہیں اوران کے ہاتھ ہم سے بات کرتے ہیں اوران کے پیرجوکچھ انہوں نے کیا ہے اس پرگواہی دیتے ہیں۔


  زیربحث آیت کاانداز خودیہ بتاتاہے کہ اس آیت کے نزول سے پہلے پیغمبراسلام پرسلسلہ نبوت کاختم ہونامسلمانوں کے درمیان ایک مسلمہ امرکی حیثیت رکھتاتھا۔ مسلمان جس طرح محمدﷺ کوخداکارسول سمجھتے تھے اس طرح ان کے خاتم النبیین ہونے پربھی یقین رکھتے تھے ۔آیت صرف یہ یاددلاتی ہے کہ محمدﷺ کوکسی کے باپ کی حیثیت سے نہ پکارو بلکہ حقیقی خطاب رسول اللہ اورخاتم النبیین سے آپؐ کومخاطب کرو۔


  یہ آیت عقیدہ ختم نبوت کے اصل جوہر کی جانب اشارہ کرتی ہے ۔سورہ حجر کی آیت 9میں اس طرح آیاہے:


  اِنَّا نَحْنُ نَزَّلْنَا الذِّكْرَ وَاِنَّا لَہٗ لَحٰفِظُوْنَ۝۹ 


  ہم نے خوداس کتاب کونازل کیاہے اور ہم خود اس کی حفاظت کرنے والے ہیں۔ 


  اس آیت میں قرآن کوکسی طرح بھی تحریف وتغییر اورضیاع سے محفوظ رکھنے کاوعدہ  جس قطعیت کے ساتھ کیاگیاہے اس کی نظیر نہیں ملتی۔


  نئے نئے پیغمبروں کی آمداوررسالت کی تجدید کے اسباب سے ایک بڑاسبب انبیاء کی لائی ہوئی مقدس کتابوں اورتعلیمات میں لوگوں کی جانب سے کیاجانے والی تحریفات اورتبدیلیاں بھی ہیں ان ہی تحریفات کے سبب سابق انبیاء کی کتابوں اورتعلیمات میں لوگوں کی ہدایت کی صلاحیت پوری طرح باقی نہیں رہی تھی۔ غالباً یہی وجہ ہے کہ پے درپے پیغمبروں کوبھیجاگیا تاکہ وہ انبیاء کی فراموش کی ہوئی نعمتوں کوزندہ کریں اوران کی تعلیمات میں جوتحریفات کی گئی ہیں ان کی اصلاح کریں۔


   قطع نظران انبیاء کے جوصاحب کتاب وشریعت نہیں تھے بلکہ ایک صاحب کتاب وشریعت پیغمبرکے تابع تھے جیساکہ ابراہیم ؈ کے موسیٰ ؈کے زمانے تک آنے والے پیغمبراور موسیٰ ؈ سے عیسیٰ ؈ تک ظاہرہونے والے پیغمبر۔ خودصاحب شریعت انبیاء نے بھی اپنے سے پہلے گزرنے والے پیغمبروں کے ضابطوںاورطریقوں کی تائید کی ہے۔پیغمبروں کے پے درپے آنے کاواحد سبب حالات زندگی میں تبدیلی اورکسی نئے پیغام کی انسانی ضرورت ہی نہیں بلکہ زیادہ تراس کاسبب وہ تحریفات ،تبدیلیاں تھیں جوآسمانی کتابوں اورانبیاء کی تعلیمات میں کی گئی تھیں۔


  چندہزارسال قبل انسان میں یہ صلاحیت موجودنہیں تھی کہ وہ علمی اوردینی ورثوں کی حفاظت کرسکے ابھی انسان کے اندر اس صلاحیت کے پیداہونے کیلئے کافی وقت درکارتھا کہ وہ اپنے دینی ورثوں کوہرطرح کے نقصان سے بچاکرمحفوظ رکھ سکے اوراپنی تکمیل وترقی کے ایک ایسے مقام پرپہنچ جائے جہاں پیغام الٰہی کی تجدیداورنئے پیغمبروں کی آمد کی ضرورت باقی نہ رہے اورایک دین کی ہمیشگی کے ساتھ باقی رہنے کی لازمی شرط ( کافی شرط نہیں ) پوری ہوجائے ۔


  متذکرہ بالاآیت نزول قرآن کے بعد سے نبوت ورسالت کی تجدیدکے ایک اہم سبب کے ختم ہوجانے کی طرف اشارہ کرتی ہے اوردرحقیقت ختم نبوت کی ایک بڑی بنیادکی توثیق کرتی ہے۔


  جیساکہ سب جانتے  ہیں آسمانی کتابوں میں سے اگرکوئی کتاب کسی کمی وبیشی کے بغیرپوری طرح اپنی اصلی حالت میں محفوظ ہے تویہ صرف قرآن مجید ہے۔اس کے علاوہ رسول اکرمﷺ کی بہت سی سنتیں قطعی صورت میں بلاتردیدآفات زمانہ سےآج تک محفوظ چلی آرہی ہیں ۔اہم اس بات کی بعد میں وضاحت کریں گے کہ کتاب آسمانی کومحفوظ رکھنے کااللہ تعالیٰ نے جس چیز کوذریعہ بنایاوہ اس دور کے انسان کی رشدہ قابلیت ہے جسے انسان کے اجتماعی بلوغ کی نشانی کہاجاسکتاہے۔


  درحقیقت ختم نبوت کے ستونوں میں سے ایک بڑاستون انسان کااس حدتک اجتماعی بلوغ حاصل کرلینا ہے کہ وہ اپنے علمی اوردینی ورثوں کی حفاظت کرسکے ان کی نشرواشاعت تعلیم وتبلیغ اورتفسیر وتوضیح کرسکے ۔اس پہلو پرہم بعد میں بحث کریں گے۔


  دینِ واحد


  پوراقرآن اس بات پرزوردیتاہے کہ ابتدائے آفرنیش سے لے کرقیامت تک دین ایک ہی ہے اورتمام پیغمبروں نے انسانیت کوایک ہی دین کی طرف دعوت دی ہے۔ سورہ شوریٰ کی آیت 13 میں آیاہے:


  شَرَعَ لَكُمْ مِّنَ الدِّيْنِ مَا وَصّٰى بِہٖ نُوْحًا وَّالَّذِيْٓ اَوْحَيْنَآ اِلَيْكَ وَمَا وَصَّيْنَا بِہٖٓ اِبْرٰہِيْمَ وَمُوْسٰى وَعِيْسٰٓى


  ترجمہ: اس نے تمہارے لئے دین کاوہی طریقہ مقررکیاہے جس کاحکم اس نے نوحؑ کودیاتھا اورجسے (اے محمدؐ) اب تمہاری طرف ہم نے وحی کے ذریعے سے بھیجاہے اورجس کی ہدایت ہم ابراہیم ؑ اورموسٰی اورعیسیٰ ؑ کودے چکے ہیں۔


  قرآن نے ہرجگہ اس دین کواسلام ہی کے نام سے یاد کیاہے جس کی طرف آدم سے لے کرخاتم تک تمام انبیاء نے لوگوں کودعوت دی ہے۔ مراد یہ نہیں ہے کہ ہرزمانے میں اس دین کانام لفظاً اسلام ہی آیاہے مدعایہ ہے کہ دین جس حقیقت وماہیت کاحامل ہے اس کابہترین اظہار لفظ اسلام ہی سے ہوسکتاہے ۔سورہ آل عمران کی آیت67میں ابراہیم ؈ کے بارے میں آیاہے:


  مَا كَانَ اِبْرٰہِيْمُ يَہُوْدِيًّا وَّلَا نَصْرَانِيًّا وَّلٰكِنْ كَانَ حَنِيْفًا مُّسْلِمًا۝۰ۭ 


  ترجمہ: ابراہیم ؑ یہودی تھانہ عیسائی بلکہ وہ توایک مسلم یکسوتھااوروہ ہرگزمشرکوں میں سے نہ تھا۔


  سورہ بقرہ کی آیت 132میں حضرت یعقوب ؈اوران کے لڑکوں کے بارے میں آیاہے:


  وَوَصّٰى بِہَآ اِبْرٰھٖمُ بَنِيْہِ وَيَعْقُوْبُ۝۰ۭ يٰبَنِىَّ اِنَّ اللہَ اصْطَفٰى لَكُمُ الدِّيْنَ فَلَا تَمُوْتُنَّ اِلَّا وَاَنْتُمْ مُّسْلِمُوْنَ۝۱۳۲ۭ 


  ترجمہ اسی طریقے پر چلنے کی ہدایت ابراہیم نے اپنی اولاد کوکی تھی اوراسی کی وصیت یعقوب ؑ نے اپنی اولاد کوکی تھی۔ انہوں نے کہاتھاکہ میرے بچو،اللہ نے تمہارے لئے یہی دین پیداکیاہے لہٰذا مرتے دم تک مسلم ہی رہنا۔


  اس بارے میں قرآ ن کی آیتیں بہت زیادہ ہیں ان سے کایہاں حوالہ دینے کی ضرورت نہیںہے۔ البتہ پیغمبروں کی لائی ہوئی شریعتوں اورقوانین میں باہم کچھ اختلاف رہاہے۔ قرآن جہاں تمام انبیاء کے دین کوایک ہی قراردیتاہے وہاں بعض مسائل میں شریعتوں اورقوانین میں اختلاف کوتسلیم کرتاہے۔


  لِكُلٍّ جَعَلْنَا مِنْكُمْ شِرْعَۃً وَّمِنْہَاجًا۝۰ۭ 


  ترجمہ: ہم نے توتم (انسانو) میں سے ہرایک کیلئے ایک شریعت اورایک راہ عمل مقرر کی۔(سورہ مائدہ آیت48)


  انبیاء علیہم السلام نے جن فکری اورعلمی اصولوں کی طرف دعوت دی ہے وہ چونکہ بغیرکسی اختلاف کے ایک ہی ہیں اس لئے وہ شاہراہ اورہدف بھی ایک ہے جس کی جانب انسانوں کوبلانے کیلئے انہیں مامور کیاگیاتھا۔ شریعتوں اورقوانین کے جزئی اختلاف کااس جوہراورماہیت  پرکوئی اثر نہیں پڑتا جسے قرآن کی اصطلاح میں اسلام کہاگیاہے۔ انبیاء کی تعلیمات میں باہمی فرق واختلاف کسی ملک کے مختلف منصوبوں اورلوائج عمل کاساہے ۔ہرچندکہ انہیں الگ الگ روبعمل لایاجاتاہے لیکن وہ سب ملک کے ایک ہی آئین سے ہدایت حاصل کرتے ہیں۔ پیغمبروں کی تعلیمات اپنے باہمی جزی اختلافات کے بوجودایک دوسرے کے تکمیل واتمام کاسبب بنتی ہیں۔ 


   پیغمبروں کی آسمانی تعلیمات کافرق واختلاف ان مکاتب خیال کے باہمی اختلافات کی طرف نہیں ہے جوفلسفہ ،سیاست اجتماعیات اوراقتصادیات سے تعلق رکھتے ہیں اورمتضاد افکارکے حامل ہوتے ہیں۔ تمام انبیاء ایک ہی مکتب سے تعلق رکھتے ہیں اورسب THESTSSایک ہی رہاہے۔


  انبیاء کی تعلیمات میں باہی اختلاف کسی درس گاہ کی اعلیٰ وادنی جماعتوں کی تعلیمات کی طرح کا یاپھرایک اصول کے مختلف حالات وشرائط میں نفاذ سے پیداہونے والااختلاف کاسا۔


   ہم اس بات سے اچھی طرح واقف ہیں کہ اعلیٰ جماعت کے طالب علم کونہ صرف نئے نئے مسائل سے واقفیت حاصل ہوتی ہے بلکہ ان پرانے مسائل کے بارے میں بھی اس کی رائے تبدیلی ہو جاتی ہے جس کاعلم اس نے ابتدائی جماعت میں حاصل کیاتھا۔ انبیاء کی تعلیمات کابھی یہی حال ہے۔


  توحیدوہ پہلاسنگ بنیادہے جسےانبیاء نصب کرنے میں مصروف رہے ہیں لیکن یہی توحید درجات ومراتب رکھتی ہے۔ عام آدمی خدائے واحد کاجوتصوررکھتاہے وہ ایک عارف کے قلب میں پیداہونے والی تجلی کی طرف نہیں ہے۔ خودعارفوں کے درجات بھی مختلف ہیں:


  ’’اگرابوذرؓ جوکچھ سلمانؓ کے دل میں تھااس سے واقف ہوجاتے توان کے بارے میں کفرکاگمان کرنے لگے اورانہیں قتل کردیتے ‘‘


  یہ بات واضح ہے کہ سورہ حدید کی ابتدائی آیات اورسورہ حشر کی آخرآیات اورسورہ قُلْ ہُوَاللہُ اَحَدٌ کی آیات چندہزارسال بلکہ ایک ہزارسال پہلے کے انسان کیلئے قابل ہضم نہیں ہوسکتی تھیں ،البتہ اہل توحید میں سے تھوڑے لوگ ان آیات کی گہرائی تک پہنچ سکتے تھے کتب اسلامی میں یہ بات آئی ہےکہ:


  ’’اللہ تعالیٰ علم رکھتا تھاکہ بعد کے زمانوں میں گہری فکررکھنے والے لوگ پیداہوں گے تواس نے قل ہواللہ احد کی آیات اورسورہ حدید کی ابتدائی پانچ آیتیںنازل کیں۔‘‘


  کسی بھی بنیادی اصول کے نفاذ کی عمل صورتیں مختلف حالات میں مختلف ہوتی ہیں انبیاء کے عملی رویے میں جوفرق واختلاف نظرآتاہے اس کاتعلق قانون کے نفاذ سے ہے قانون کی روح سے نہیں ،اس پہلوپر ہم بعد میں گفتگوکریں گے۔


  قرآن نے دین کے کلمے کوکبھی جمع کی صورت میں استعمال نہیں کیاقرآن میں دین کاذکرہرجگہ واحد ومفردشکل میں کیاگیا ہے کیونکہ آدم سے لے کرخاتم تک صرف ایک دین موجود رہاہے کئی ادیان نہیں ۔قرآن نے یہ صراحت بھی کی ہے کہ دین فطرت کاتقاضاانسان کے روحانی وجود کی آواز ہے:


  فَاَقِـمْ وَجْہَكَ لِلدِّيْنِ حَنِيْفًا۝۰ۭ فِطْرَتَ اللہِ الَّتِيْ فَطَرَ النَّاسَ عَلَيْہَا۝۰ۭ 


  اے محمداپنارخ (اپنی فکر) دین کی سمت جمادواس حالت میں کہ تم وحدانیت پرست ہو،جوخداکی فطرت(آفرنیش پیدائش ) ہے جس پرلوگوں کوخلق کیاگیاہے۔(سورہ روم آیت30)


  انسان کی فطرت ،سرشت اورطبیعت گوناگوں ہے جب کہ دین ابتدائے آفرنیش سے قیامت تک ایک ہی ہے اوروہ انسانی فطرت وسرشت سے تعلق رکھتاہے اس طرح انسان ی فطرت وسرشت بھی ایک سے زیادہ نہیں ہونی چاہیے تھی۔ اس میں ایک بڑاارازاورعظیم فلسفہ پوشیدہ ہے اوراسی سے ہمیں ارتقاء کاایک خاص تصورملتا ہے ارتقاء کے نظریئے سے سب واقف ہیں اس مسئلے پرہرجگہ گفتگوہوتی رہتی ہے۔ دنیاکاارتقاءجاندارون کاارتقاء انسان اورمعاشرہ کاارتقاء۔


  یہ ارتقاکی چیرہے اوریہ کس طرح صورت پذیرہوتاہے ؟ کیایہ اسباب کاایک اتفاقی سلسلہ ہے جوارتقاء کی منزل تک پہنچتاہے ؟ کیااس کی سرشت میں کوئی ایسی چیزہے جوخودتکمیل تک پہنچتی ہے اوروہ اپنے اندرارتقاء کی خواہش رکھتی ہے اس لئے اس نے پہلے سے پنے لئے ارتقاء کی ایک راہ منتخب کررکھی ہے؟کیاارتقاء کاعمل ہمیشہ ایک مقررہ متعین راہ پراورپہلے سے طے شدہ مقصدوہدف کے مطابق وقوع پذیرہوتاہے یہ عمل چندایک باراتفاقی اسباب کے تحت ایک خاص راستے پرصورت پذیر ہوتاہے اورمسلسل اپنی سمت بدلتارہتاہے اوراپنا کوئی خاص مقصدوہدف نہیں رکھتا؟


   قرآن کی روسے دنیاانسان اورمعاشرہ کاارتقاء ایک ہدایت یافتہ باہدف عمل ہے اوریہ ایک ہی راہ پر صورت پذیر ہوتاہے جسے صراط مستقیم کہاگیاہے۔ اس عمل کانقطہ ٔ آغاز اورراہ سفر اورمنزل مقصود سب متعین ومشخص ہیں۔


  انسان اور معاشرہ تغیر پذیر ہیں لیکن ان کی سمت اور راہ سفر صرف ایک ہی ہے اوروہ مستقیم ہے۔ 


  وَاَنَّ ھٰذَا صِرَاطِيْ مُسْتَقِـيْمًا فَاتَّبِعُوْہُ۝۰ۚ وَلَا تَتَّبِعُوا السُّـبُلَ فَتَفَرَّقَ بِكُمْ عَنْ سَبِيْلِہٖ۝۰ۭ 


  ترجمہ: نیز اس کی ہدایت یہ ہے کہ یہی میراسیدھاراستہ ہے لہٰذاتم اسی پرچلو اوردوسرے راستوں پرنہ چلوکہ وہ اس کے راستے سے ہٹاکرتمہیں پراگندہ کردیں گے ۔(سورہ انعام ۔153)


  یکی خط است از اول تابہ آخر


  بر اور خلق خدا جملہ  مسافر


  انسانی ارتقاء کامعاملہ اس طرح کانہیںہے کہ وہ ہردورمیں اسباب کے ایک خاص سلسلے کے تحت (صنعتی یااجتماعی یااقتصادی) ایک راہ پر اپناسفرشروع کرے اورمسلسل اپناراستہ اورسمت دونوں بدلتا رہے۔


  قرآن بڑی شدت کے ساتھ دین کے ایک ہونے پرزور دیتاہے وہ صرف ایک شاہراہ کاقائل ہے شریعتوںاورقوانین کےاختلافات کووہ ایسی شاخیں قراردیتاہے جوایک نظریئے وعقیدہ کی جڑ سے نکلی ہوں ۔


  انسان ارتقاء کی راہ پرٹھیک اس قافلہ کی مانند ہے جوایک متعین منزل کی طرف رواں دواں ہے لیکن اس منزل تک پہنچنے کے راستے سے وہ آگاہ نہیں ہے چندقدم کے بعد وہ کسی واقف راہ سے منزل کاپتہ پوچھتاہے ۔اس کی بتائی ہوئی نشانیوں کے مطابق کم وبیش دس میل کاراستہ طے کرلیتاہے لیکن اب اس قافلے کوپھرکسی رہنماکی ضرورت پیش آتی ہے اوروہ اس کی بتائی ہوئی علامات کے مطابق مزید دس میل کاسفر مکمل کرلیتاہے ۔اس طرح منزل کی طرف بڑھنے کی اس کی صلاحیت میں بتدریج اضافہ ہوتارہتا ہے بالآخر اسے ایک ایساشخص مل جاتاہے جواسے راہ سفرکاایک مکمل نقشہ دے دیتاہے اورقافلہ اسے نقشہ کے حاصل ہونے کے بعدکسی نئے رہبرکی ضرورت سے بے نیاز ہوجاتاہے ۔


  قرآن  نے یہ بات اچھی طرح واضح کردی ہے کہ انسان ایک متعین ومستقیم راہ ہے اورتمام پیغمبران تمام اختلافات کے باوجودوہ زمان ومکان اورموقع محل کے مطابق انسانی معاشروں کی رہبری میں باہم رکھتےہیں وہ ایک ہی منزل اوران ایک ہی شاہراہ کی جانب ان کی رہنمائی کرتے ہیں اس طرح قرآن نے ختم نبوت کی راہ کوہماری نگاہوں کے سامنے خوب روشن اوراس عقیدے کوپوری طرح واضح کردیاہے عقیدہ ختم نبوت اسی صورت میں معقول اور قابل فہم ہوسکتاہے کہ تغیرپذیراور ترقی پذیر انسان کی ارتقاء کی راہ متعین اورمستقیم ہولیکن اس کے برعکس انسان دوڑدھوپ میں ہواورہر دوسرے لمحے اس کی راہ سفرتبدیل ہوتی رہے اواس کے سفرکامقصداورمنزل متعین نہ ہواوروقت کے ہرمرحلے میں وہ ایک دوسراہی راستہ اختیار کرے توپھرختم نبوت یعنی دائمی اورکلی لائحہ عمل اورنقشہ کارمعقول اورقابل فہیم نہیں قرارپاتا:


   سورہ بقرہ کی آیت 143میں اس طرح آیاہے:


  وَكَذٰلِكَ جَعَلْنٰكُمْ اُمَّۃً وَّسَطًا لِّتَكُوْنُوْا شُہَدَاۗءَ عَلَي النَّاسِ وَيَكُـوْنَ الرَّسُوْلُ عَلَيْكُمْ شَہِيْدًا۝۰ۭ 


  اوراس طرح ہم نے تم مسلمانوں کوایک امت وسط بنایاہے تاکہ تم دنیاکے لوگوںپرگواہ اوررسولؐ تم پرگواہ ہو۔


  قرآن کی روسے امت مسلمہ ای کاامت وسط ہے۔


  یہ بات ظاہرہے کہ یہ امت ایسی تعلیمات کی پروردہ ہے جوتوسط وتعاول کی حامل ہے قرآن کی یہ آیت ختمی امت اورختمی تعلیمات کاذکرصرف ایک کلمہ کے ذریعہ کردیتی ہے اوروہ وسطیت وتعاول ہے۔ 


  یہاں ایک سوال پیداہوتاہے کہ کیاتمام انبیاء کی تعلیمات میں وسطیت اورتعاول موجودنہیں رہاہے۔ اس سوال کے جواب میں کچھ کہناضروری ہے 


   اس روئے زمین پرانسان ہی ایک جاندارمخلوق نہیں ہے اورصرف وہی اجتماعی اندازمیں زندگی بسر کرنے کاعادی نہیں ہے ،دوسری جاندارمخلوقات بھی ہیں جومقررہ معمولات ،ایک خاص نظم اورڈھانچےکے مطابق زندگی بسرکرتی ہیں ۔انسان کے برعکس ان کی زندگی جنگل کے زمانے پتھرکے زمانے لوہے کے زمانے ایٹم کے زمانے سے آشنانہیں ہے۔ روز اول سے جب سے کہ وہ وجود میں آئی ہیں ان کی زندگی کاایک ہی منظم اورڈھانچہ ہے۔ یہ انسان ہی ہے جواس آیت قرآنی کےمطابق ہے۔ 


  وَخُلِقَ الْاِنْسَانُ ضَعِيْفًا۝۲۸ 


  ترجمہ :انسان کمزورپیداکیاگیاہے ۔(سورہ نساء)


  اپنی زندگی کاآغاز صفرسے کرتاہے اورترقی کے لامتناہی راستے پرآگے بڑھتاچلاجاتاہے۔انسان فطرت کاایک ہونہاراوربالغ فرزندہے اسی لئے اسے آزادی وخودمختاری حاصل ہے اسے کسی مستقل ناظم وسرپرست اوراسی جبری ہدایت کی ضرورت نہیں جس پرعمل کرنے کیلئے کوئی پوشیدہ اندرونی قوت اسے مجبورکرے۔ دوسرے جاندار جوکچھ جبلت کے سامنے سرجھکاکرانجام دیتے ہیں وہ انسان آزادانہ ماحول میں عقل وقوانین کے مطابق انجام دیتاہے ۔


  اِنَّا ہَدَيْنٰہُ السَّبِيْلَ اِمَّا شَاكِرًا وَّاِمَّا كَفُوْرًا۝۳ 


  ترجمہ: ہم نے اسے راستہ دکھادیاخواہ شکرکرنے والاہے یاکفرکرنے والا۔


  انسان میں انحراف وسقوط اورموجدانحطاط پایاجاتاہے ہے جب کہ دوسرے جاندارایک حالت پرقائم رہتے ہیں وہ اس بات پرقدرت نہیں رکھتے کہ سوچ سمجھ کرخودآگے بڑھیں یاپیچھے ہٹیں ،سیدھی جانب کارخ کریں یابائیں سمت کا،تیزچلیں یاآہستہ اس کے برعکس انسان اپنی عقل وشعور سے کام لے کرآگے بھی قدم بڑھاسکتا ہے پیچھے بھی ہٹ سکتاہے وہ دائیں یابائیںکسی بھی سمت مڑسکتاہے وہ تیزبھی چل سکتاہے اورآہستہ بھی وہ ایک بندہ شاکربھی بن سکتا ہے اورسرکش کافربھی۔ اسطرح وہ افراط وتفریط کے درمیان کھڑانظرآتاہے۔ 


  انسان معاشرہ کبھی اس طرح عادات کاسیراورجامد وساکن ہوجاتاہے کہ کوئی موثرطاقت ہی اس کی زنجیروں کوکاٹ کراسے حرکت میں لاسکتی ہے،کبھی انسانی معاشرہ پرحرص وآرزواورنئی راہوں پرچلنے کی خواہش اس طرح مسلط ہوجاتی ہے کہ و ہ فطرت کے اصول وقوانین تک کوبھلابیٹھتا ہے اورکبھی اورغرورخودپرستی اورتکبرمیں غرق ہوجاتاہے اسے خود بینی کی راہ سے ہٹاکرزہد وپرہیز گارکی راہ پر ڈالنے کیلئے کسی اثراندازہونے والے طاقت کی ضرورت ہوتی ہے تاکہ وہ اپنے حقوق کے ساتھ دوسروں کے حقوق کابھی خیال رکھ سکے، جب یہی انسانی معاشرہ آرام طلبی مادرپدر آزادی اورظلم وستم کی راہ پر چل پڑتاہے توا س کے ضمیر کوجھنجھوڑنے اوراس میں حقوق کاشعور واحساس کے پیدکرنے کے سوااورکوئی چارہ نہیں ہوتا۔


  یہ بات واضح ہے کہ تیزی کے ساتھ پیش قدمی ہویاسست روی ،بائیں جانب میلان ہویا دائیں جانب ان میں سے ہرایک کیلئے ایک خاص لائحہ عمل کی ضرورت ہوتی ہے۔ اگر معاشرہ کا انحراف دائیں جانب ہوتو اصلاح کرنے والے طاقت کواسے بائیں جانب موڑنے کی کوشش کرنی ہوگی دوسری صورت میں اسے اس کے برعکس عمل کرناہوگا۔


  یہی وجہ ہے کہ کسی ایک زمانے اورکسی ایک قوم کی اصلاح کیلئے کوئی تدبیردواکی حیثیت رکھتی ہے تووہی تدبیردوسرے دوراوردوسری قوم کیلئے ایک مرض مہلک میں مبتلاکرنے کاسبب بن سکتی ہے۔ چنانچہ بظاہر مختلف انبیاء کے درمیان ایک اختلاف نظرآتاہے کسی پیامبر کوجنگ کی راہ اختیار کرنی پڑتی ہے توکسی کوصلح کی کوئی نبی نرمی سے کام لیتاہے توکوئی سختی سے کسی پیغمبرکوانقلابی انداز میں کام کرناپڑتاہے توکسی کواعتدال وسلامتی کی راہ اپنانی پڑتی ہے ایک پیغمبر کاسارا دورابتلاوآزمائش سے بھراہواہے تودوسرے پیغمبرکے حصے میں فتح ونصرت بھی آتی ہے ۔انبیاء کے درمیان اختلاف کا تعلق ان کے اس رویے  سے ہے جووہ اپنےزمانےکے حالات کے پیش نظراختیار کرتے ہیں ورنہ ہدف کے اعتبار سے ان کے درمیان کوئی اختلاف نہیں ہے۔ ہدف تمام انبیاء کاایک ہی ہے اورراستہ وہی صراط مستقیم ہے۔


  قرآن کریم نے قصص انبیاء کے ضمن میں پوری طرح اس بات کی نشان دہی کی ہے کہ پیغمبروں میں سے ہرایک مبداء ومعاد سے متعلق اپنی مشترک تعلیمات کے تحت کسی ایک خاص نکتہ پر زوردیاہے وہ ایک مخصوص لائحہ عمل کے اجراء پرمامورہوتاہے ۔یہ بات قصص قرآن کے مطالعہ سے بخوبی روشن ہوجاتی ہے۔


  مصلحین جب کسی تیزی سے آگے قدم بڑھانے والے یاپسماندہ معاشرہ میں دائیں یابائیں جانب مائل معاشرہ میں ظہور کرتے ہیں اوراصلاح کاکام شروع کرتے ہیں تووہ یہ بھول جاتے ہیں کہ ایک متعین لائحہ عمل صرف ایک محدودمدت کیلئے قابل اجراء ہوتاہے اورمعاشرہ کسی بھی نوعیت کاہواسے راہ عدل پرلانے کیلئے اس سے زیادہ  جدوجہد کرنی پڑتی ہے جنتی کہ دوسری جانب سے اسے انحطاط وانحراف کی راہ پرڈالنے کیلئے جاتی ہے۔ 


  ان توضیحات کے بعد ہم زیر نظرآیت کے مفہوم کوزیادہ بہترطریقے سے سمجھ سکتے ہیں۔ 


   پیغمبراسلام کی رسالت تمام دوسرے نبیاء کی رسالتوں سے ان معنوں میں فرق وامتیاز رکھتی ہے کہ اس کی حیثیت قانون کی ہے کسی وقتی لائحہ عمل کی نہیں ،انسانیت کیلئے آپ کالایاہوااساسی قانون کسی ترقی پسندیارجعت پسندیادائیں بازویابائیں بازوں کی جانب مائل معاشرہ کیلئے مخصوص نہیں ہے۔


   اسلام ایک جامع اورہمہ گیر نظام حیات ہے جوہر موقع ومحل کیلئے کارآمداورزندگی کے تمام جزئی طریقوں پرحاوی ہے انبیاء کسی ایک معاشرہ کیلئے مبعوث کئے جاتے تھے اوراللہ تعالیٰ کی طرف سے اس معاشرہ کیلئے ایک مخصوص لائحہ عمل لے کرآتے تھے۔ اسلام کی آمد کے بعد علماء اورامت مسلمہ کے دینی رہنمائوں کوبھی اسی طرح کام کرناچاہیے جس طرح انبیاء نے انجام دیاتھا۔ لیکن علماء مصلحین اورانبیاء کے کام کے درمیان فرق یہ ہے کہ علماء وحی اسلام کے ابدی سرچشمے سے ہدایت حاصل کرکے ایک خاص لائحہ عمل وضع کرتے ہیں اوراس کے نفاذ کی کوشش کرتے ہیں۔


   قرآن دوسری آسمانی کتابوں کی وقتی کامحافظ ونگہبان قراردیتاہے:


  وَاَنْزَلْنَآ اِلَيْكَ الْكِتٰبَ بِالْحَقِّ مُصَدِّقًا لِّمَا بَيْنَ يَدَيْہِ مِنَ الْكِتٰبِ وَمُہَيْمِنًا عَلَيْہِ 


  ترجمہ: پھراے نبی ہم نے تمہاری طرف یہ کتاب بھیجی جوحق لے کرآئی ہے اورالکتاب میں سے کچھ اس کے آگے موجودہے اس کی تصدیق کرنے والی اوراس کی محافظ ونگہبان ہے۔(سورہ مائدہ آیت۔48)


  اسلامی نصوص سے یہ بات ثابت ہے کہ تمام انبیاء جو ایک کلی وخاتمی نبوت اورایک اساسی قانونی کے پیشروکی حیثیت رکھتے ہیں ،اس بات کے پابندرہے ہیں کہ وہ اپنی اپنی امتوں کوختم نبوت کے آخری دور میں دین کےا تمام وتکمیل کی خوشخبری دیں اللہ تعالیٰ نے اس بارے میں تمام پیغمبروں سےعہدوپیمان لیاہے۔


  نہج البلاغہ کے پہلے خطبے میں اس ذکر بڑی عمدگی کے ساتھ کیاگیاہے:


  ولم یخل سبحانہ خلقہ من نبی مرسل اوکتاب منزل اوحجتہ الازمۃ او محجۃ قائمۃ، رسل لاتقصربھم قلۃ عددھم ولاکثۃ المکذبین لھم من سابق سعی لہ من بعدہ اوغاعرفہ من قبلہ علی ذلک نسلت القراٰن ومضت لدھوروسلفت الاباء خلقت الابناء الی ان بعث اللہ محمداً رسول اللہ علیہ واٰلہ لانجان عدتہ وتما تہ ماخوذعلی النبین میثاقہ مشورسماتہ کریما میلادہ


  ترجمہ: اللہ تعالیٰ نے اپنی مخلوق کوکبھی کسی پیغمبریاکسی کتاب آسمانی یاکافی دلیل یاکسی روشنی طریقے سے خالی نہیں رکھاہے ۔پیغمبروں کوان کی قلب تعداداوران کے مخالفین کی کثرت تعدادنے کبھی ادائے فرض سے نہیں روکا۔ ہرپیغمبراپنے سے پہلے گزرنے والے پیغمبرسے پوری طرح متعارف رہاہے اور خوداس کی آمدکی بشارت سابق پیغمبرکی زبان لوگوں کوملتی رہی ہے۔ اسی طرح ایک نسل کے بعد دوسری نسل آتی رہی اورزمانہ گزرتاچلاگیا، یہاں تک کہ اللہ تعالیٰ نے اپنے وعدے کے مطابق محمدﷺکو سلسلہ نبوت کی تکمیل کیلئے بھیجا۔ اللہ نے تمام انبیاء سے آپ کے بارے میں پہلے ہی عہدوپیمان لے رکھاتھاآپ کی نشانیاں مشہورومعروف ہوچکی تھیں۔ اورآپ کی ولادت ایک ولادت عظیم تھی ۔


  اس بارے میں رسول اکرمؐ کے دوبڑے عمدہ کلمے ہم یہاں نقل کرتے ہیں:


  نحن الاخرون السابقون یوم القیامۃ


  ہم تمام پیغمبروں اورامتوں کے بعد دنیا میں آئے ہیں لیکن آخرت میں ہم سے آگےہوں گے اورسب ہماری پیچھے آئیں گے۔


   آپ کاایک دوسراارشاد یہ ہے:


  آدم دمن دونہ تحت لوائی یوم القیامۃ


  قیامت کے دن تمام پیغمبرمیرے پرچم تلے ہوں گے۔


  قیامت کے دن اس پیشروی اورپس روی اوررسول اکرم ؐ کے پرچم تلے تمام انبیاء کے ہونے کااصل سبب یہ ہے کہ تمام انبیاءرسول اکرمؐ کی بعث کیلئے مقدسہ ہیں توآپ نتیجہ ،سابق انبیاء پر جووحی نازل ہوئی وہ ایک وقتی لائحہ عمل کے دائرہ تک محدود تھی اوررسول اکرمؐ پرنازل ہونے والی وحی ایک کلی وابدی قانون اساسی کیلئے تھی۔ مسلمان بزرگوں نے رسول اکرمؐ کے ان دوعمدہ کلمات اورمعارف اسلامی کے اس اصول سے ہدایت حاصل کرتے ہوئے کہ جوکچھ اس دنیا میں ظاہرہوتاہے س دنیا کے واقعات کاملکوتی ظہور ہے بڑی عمدہ اوردل پذیر باتیں کہی ہیں:


  وانی وان کنت ابن آدم صورۃ


  فلی فیہ معنی شاھد بابوتی


  وقبل فعالی دوتکلیف ظاہری


  ختمت بشرعی الموضحی کل شرعۃ


  مولوی نے بھی یہی مضمون باندھا ہے:


  ظاہراً آن شاخ اصل میوہ است


  باطناً بھر ثمر شد شاخ


  گر نیودی میل و امید ثمر


  کی نشاندہ باغبان بیخ  شجر


  پس بمعنی آن  شجرازمیوہ  زاد


  گر بصورت  از شجر بودش نہار


  مصطفےٰ زین گفت کارم وانبیاء


  خلف من باشند در زیر لوا


  بھر این فرمودہ است آن زد فنون


  رمز سخن  الآخرون السابقون


  گر بصورت من  ز آدم زادہ ام


  من بمعنی جد جد افتادہ ام


  پس زمن زائدہ در معنی پدر


  پس ز میوہ  زاد در معنی شجر


  اول فکر، آخر آمد در عمل


  خاصہ فکری  کو بود وصف اول


   شبستری کہتاہے:ـ


  یکی خط است از اول تابہ آخر


  بر او خلق خدا جملہ مسافر


  در این  ری انبیاء چون سار بانند


  دلیل و رہنمائی کاروانند


  وزیشان سید ماگشتہ  سالار


  ہم او اول ہم او آخر در این کار


  احد  درمیم احمد گشت ظاہر


  در این دور اول آمد عین آخر


  ز احمد تا احد یک میم فرق است


   جھانی اندرین یک میم غرق است


  براو ختم آمد پایان این راہ


  بدومنزل شدہ ادعوا الی اللہ


  مقام دلکشایش جمع جمع است


  جمال جانفرایش شمع جم است 


  شدہ اوپیش و دلھا جملہ در پی


  گرفتہ دست جا دھا دامن وی


  قرآن کریم نے بعد میں آنے انبیاء (اوربدرجہ ٔ اولیٰ خاتم انبیاء) پرسابق انبیاء کی جانب سے ایمان لانے ان کی نبوت کوتسلیم کرنے بلکہ ان کی آمدپرخوشخبری دینے کااوران کی اس ذمہ داری کا کہ وہ اپنی امت کوبھی ایسا کرنے کی ہدایت کریں اورانہیں بعد میں آنے والے انبیاء کی تعلیمات کوقبول کرنے کیلئے تیارکریں اوراسی طرح بعد میں آنے والے پیغمبروں کی جانب سے پیشرو پیغمبروں کی تائیدوتصدیق کااوراللہ تعالیٰ کااپنے پیغمبروں سے اس خوشخبری اس تسلیم تائیداور تصدیق پرپختہ عہدلینے کااس طرح ذکر کیاہے:


  وَاِذْ اَخَذَ اللہُ مِيْثَاقَ النَّبِيّٖنَ لَمَآ اٰتَيْتُكُمْ مِّنْ كِتٰبٍ وَّحِكْمَۃٍ ثُمَّ جَاۗءَكُمْ رَسُوْلٌ مُّصَدِّقٌ لِّمَا مَعَكُمْ لَتُؤْمِنُنَّ بِہٖ وَلَتَنْصُرُنَّہٗ۝۰ۭ قَالَ ءَ اَقْرَرْتُمْ وَاَخَذْتُمْ عَلٰي ذٰلِكُمْ اِصْرِيْ۝۰ۭ قَالُوْٓا اَقْرَرْنَا۝۰ۭ قَالَ فَاشْہَدُوْا وَاَنَا مَعَكُمْ مِّنَ الشّٰہِدِيْنَ۝۸۱ 


  ترجمہ:یادکروں اللہ نے پیغمبروں سے عہدلیا تھاکہ ’’آج میں نے تمہیں کتاب اورحکمت و دانش سے نوازاہے ۔کل اگر کوئی دوسرارسول تمہارے پاس موجود ہے توتم کواس پرایمان لانا ہوگااور اس کی مدد کرنی ہوگی‘‘ یہ ارشاد فرماکر اللہ نے پوچھا کیاتم اس کااقرارکرتے ہواوراس پر میری طرف سے عہد کی بھاری ذمہ داری اٹھاتے ہو۔انہوں نے کہا، ہاں ہم اقراردکرتے ہیں۔ اللہ نے فرمایا اچھاتوگوارہواور میں بھی تمہارے ساتھ گواہ ہوں ۔(سورہ آل عمران۔81)


  نبوتوں کاایک رشتہ میں بندھاہونااورایک نبوت کادوسری سے مربوط ہوتے چلے جانایہ ظاہرکرتے ہیں کہ نبوت تکمیل کی جانب ایک تدریجی سفر ہے جس کاآخر ی حلقہ اس کی سب سے اونچی چوٹی ہے ۔ عارفین اسلام کہتے ہیں۔


  الخاتم من ختم المراتب باسرھا


  یعنی پیغمبرخاتم وہ ہے جس نے تمام مراحل طے کرلئے اوروحی کی روسے کوئی ایسی راہ باقی نہیں رہ گئی ہے جسے اس نے طے نہ کیا ہواورکوئی ایسا نکتہ باقی نہیں رہ گیا ہے جس کی اس نے وضاحت نہ کی ہو۔ اگرہم یہ فرض کرلیں کہ کسی علم سے متعلق تمام مسائل حل ہوچکے ہیں توپھراس شعبہ میں کسی نئی تحقیق یاکسی نئے انکشاف کی گنجائش باقی نہیں رہتی ۔وحی سے متعلق مسائل کامعاملہ بھی بالکل ایساہی ہے ۔خداکے آخری دستورکے آجانے کے بعدکسی نئے انکشاف اورکسی نئے پیغمبرکی ضرورت باقی نہیں رہتی محمد مصطفیٰ ﷺ کے ذریعہ جوکچھ انسان پر منکشف ہواہے اسے ایک ایسے کامل ترین مکاشفہ کی حیثیت حاصل ہے جوکسی انسان کے دائرہ امکان میں ہوسکتا ہے۔یہ بات واضح  ہے کہ ایک ایسے مکمل مکاشفہ کے بعد دوسراجوبھی مکاشفہ ہوگاوہ کوئی نیااورجدید مکاشفہ ہوگاوہ دراصل پہلے سے طے کردہ راہ کی ہی ایک چیزہوگی اس کے ساتھ کوئی نئی بات نہ ہوگی ،آخری بات تو وہی ہے جواس کامل ترین مکاشفہ میں آچکی ہے۔


  وَتَمَّتْ كَلِمَتُ رَبِّكَ صِدْقًا وَّعَدْلًا۝۰ۭ لَا مُبَدِّلَ لِكَلِمٰتِہٖ۝۰ۚ وَہُوَالسَّمِيْعُ الْعَلِيْمُ۝۱۱۵ 


  ترجمہ: تمہارے رب کی بات سچائی اورانصاف کے اعتبار سے کامل ہے۔ کوئی اس کے فرامین کوتبدیل کرنے والا نہیں ہے اوروہ سب کچھ سنتااورجانتا ہے ۔(سورہ انعام۔115)


  انسانی فطرت کاہدف ومقصود قرب الٰہی کے مقام تک پہنچتا ہے اورپیغمبروں کی رہنمائی کے بغیر ممکن نہیں ہے ۔اس اعتبار سے نبوت نظام زندگی کاایک حصہ قرارپاتی ہے لیکن اس کامقصود اورہدف سب سے اونچا مرتبہ اورنبوت کاآخری درجہ ہے نہ کہ نبوت کااولین درجہ۔ سنت الٰہی کے مطابق نبوت بتدریج درجہ کمال تک پہنچتی ہے جیسے کہ ایک عمارت بتدریج مکمل ہوتی ہے۔ عمارت کی تعمیر کاہدف اس کے پایے اوردیوار یں نہیں ایک مکمل مکان ہوتاہے۔ نبوت کامعاملہ بھی ایساہی ہے نبوت کاہدف اس کی کامل صورت ہے یہی وجہ ہے کہ نبوت کاسلسلہ ایک جگہ پہنچ کرختم ہوجاتاہے اور مکمل ہوجاتاہے۔ وہ مزید کسی اضافے کوقبول نہیں کرتا کیونکہ تکمیل کے بعد کوئی اضافہ کمال کے منافی ہوتاہے اور اس کی حیثیت ایک زائدانگلی کی سی ہوجاتی ہے۔ پیغمبراکرم ؐ کی معروف حدیث میں اس جانب اشارہ کیاگیا ہے ۔آ پ نے فرمایانبوت ایک مکان کی مانند ہے جوتیار ہوچکاہے لیکن اس کے مکمل ہونے میں صرف ایک اینٹ کی جگہ باقی رہ گئی ہے اس جگہ کو میں ہی پھرنے والا ہوں یامیں ہی اس آخری اینٹ کانصب کرنے والاہوں ۔


  ہم نے گزشتہ صفحات میں جوکچھ لکھاہے وہ عقیدہ ختم نبوت کے پس منظر اوراس کی بنیادوں کی جانب رہنما ئی کیلئے کافی ہے۔


   یہ بات واضح ہوگی کہ انسانی فطرت میں دین کی طلب وہ بنیاد ہے جس پر عقیدہ ختم نبوت استوار ہوتاہے تمام انسانوں کی فطرت ایک ہے تکمیل انسانیات کاسفر ایک ایسا بامقصد سفر ہے جوایک متعین اورسیدھے راستہ پرجاری ہے اس اعتبار سے دین حق ،جوفطرت کے تقاضوں کی وضاحت کرتاہے اورانسان کی راہ براہ راست کی جانب رہنمائی کرتاہے صرف ایک ہی ہوسکتاہے۔


  ایک طریق زندگی جوانسانی فطرت کے مطابق ہو،جامع اورکلی ہواور ہرطرح کی تبدیلی و تحریف سے محفوظ ہواورجومسائل کی اچھی طرح تشخیص کرسکے اورجسے اچھی طرح منطبق کیاجاسکے اور عمل ونفاذ کے مرحلے میں ہمیشہ رہنمائی کرسکے اور حالات کے مطابق مختلف طریقوں لائحہ عمل اوربے شمارجزئی قوانین کیلئے سرچشمہ ثابت ہوسکےانسانی فطرت کاایک اہم تقاضااور انسان کی ایک بنیادی ضرورت ہے آئندہ مضامین اس پہلو کوبہترطریقے پرواضح کریں گے۔


   اب ہم ان سوالات کاجواب تلاش کرتے ہیں جن کی طرف ابتداء میں اشارہ کیاگیاتھا۔


  آسمانے دروازے


  پہلاسوال جس کے سبب ختم نبوت کاعقیدہ وجود میں آیاوہ عالم غیب اورانسان کے درمیان رابطے سے تعلق رکھتاہے۔وہ سوال یہ ہے کہ سب سے پہلے دور کے انسان نے اپنی جہالت اوربے علمی کے باجود وحی والہام کے راستےسے عالم غیب کے ساتھ کس طرح رابطہ پیداکرلیا اوراس پرآسمان کے دروازے کیسے کھل گئے جب کہ ترقی یافتہ بعد کاانسان اس سے محروم رہااوراس پرآسمان کے دروازے بندہوگئے۔


   کیافی الواقع انسان کی روحانی اورباطنی صلاحیتیں کم ہوگی ہیں اوروہ اس اعتبار سے تنزل میں چلاگیاہے۔


   یہ شبہ اس خیال سے پیداہواہے کہ عالم غیب کے ساتھ معنوی رابط وتعلق انبیاء کے ساتھ مخصوص ہے اس لئے سلسلہ نبوت کے منقطع ہونے کالازمی نتیجہ عالم غیب اورعالم انسان کے درمیان روحانی اورمعنوی رابطے کے انقطاع کی صورت میں ظاہر ہوگا۔


  لیکن یہ خیال اپنی کوئی بنیادنہیں رکھتا قرآن کریم بھی غیب اورملکوت کے ساتھ اتصال کے درمیان اورمقام نبوت کے درمیان لازم وملزوم کے تعلق کاقائل نہیں ہے جیساکہ خرق عادت کو وہ پیغمبری کی واحد دلیل تسلیم نہیں کرتا۔قرآن کریم ایسے اشخاص کابھی ذکرکرتاہے کہ ان کی معنوی زندگی ایسی طاقت سے بہرہ مندرہی ہے کہ انہوں نے فرشتوں کے ساتھ ہم کلامی کی ہے اوران سے خارق العادت (غیرمعمولی) امورانجام پائے ہیں حالانکہ وہ اشخاص نبی نہیں تھے، اس کی بہتر مثال عمران کی بیٹی عیسیٰ ؑ مسیح کی ماں مریمؑ  ہے ۔قرآن نے ان کے بارے میں حیرت انگیز واقعات کاذکر کیاہے قرآن موسٰی کی والدہ کے بارے میں بھی کہتا ہے ہم نے اس کی طرف وحی بھیجی کہ موسٰی کو دودھ پلائے اورجب اسے موسٰی کے بارے میں کسی خوف کااحساس ہوتو اسے دریامیں بہادے ہم اسے محفوظ رکھ کرتیری طرف واپس لوٹادیں گے ۔ہمیں معلوم ہے کہ عیسیٰ ؑ کی ماں پیغمبرتھیں اورنہ موسٰی کی والدہ۔


  حقیقت یہ ہے کہ ملکوتی حقائق کے غیب وشہودکےساتھ اتصال آوازغیبی کاسننااوربالآخر غیب سے خبرکاپانا نبوت نہیں ہے ،نبوت پیغام کالاناہے ہروہ شخص جسے غیب کی خبرمل جائے ،پیغام کا لانے والے نہیں ہوتا۔


  قرآن اشراق اورالہام کادروازہ ان تمام لوگوں پرکھولتا ہے جواپنے باطن کوپاک کرلتے ہیں:


  اِنْ تَتَّقُوا اللہَ يَجْعَلْ لَّكُمْ فُرْقَانًا 


  اگرتم خداترسی اختیار کروگے تم اللہ تمہارے لئے کسوٹی بہم پہنچادے گا۔(سورہ انفال ۔29)


  وَالَّذِيْنَ جَاہَدُوْا فِيْنَا لَـنَہْدِيَنَّہُمْ سُـبُلَنَا۝۰ۭ 


  جولوگ ہماری خاطر مجاہدہ کریں گے انہیں ہم اپنے راستے دکھائیں گے۔(سورہ عنکبوت۔69)


  اسی فلسفہ کے نقطہ نظرسے معنوی اور عرفانی زندگی کاایک نمونہ پیش کرنے کیلئے نہج البلاغہ کے ایک خطبہ کاکچھ حصہ یہاں نقل کرناکافی ہوگا۔


  نہج البلاغہ کے خطبہ 220میں اسی طرح بیان کیاگیاہے:


  ان اللہ تعالٰی جعل الذکر جلاءللقرب تسمع بہ بعد الوقوۃ وتبصربہ بعد العشوۃ وتنقادبہ بعد الماندۃ ومابرح للہ عزت آلائہ فی البرھہ بعد البرہۃ وفی ازمان الفترات اعبادنا جاھم فی فکرھم وکلھم فی ذات عقولھم


  اللہ تعالیٰ نے اپنی یادکودلوں کاصیقل قراردیاہے۔ دل بہرے ہوجانے کے بعدبھی اس ذکرکے ذریعہ سننے والے اوراندھے ہوجائے کے بعد دیکھنے والے اورسرکشی وعنادکی راہ پرچل پڑے کے بعد بھی مطیع وفرمانبردارہوجاتے ہیں،ہمیشہ ایساہوتارہاہے اورآج بھی ایساہی ہوتاہے کہ زمانے کے ہرایک حصے میں اوران میں جب کہ لوگوں کے درمیان کوئی پیغمبرموجودنہ ہواللہ تعالیٰ کے ایسے بندے موجودرہے ہیں اورآج بھی موجودہیں جن کے دلوں میں وہ کوئی رازکی بات ڈالتا رہاہے اوران کی عقلوں کی راہ سے ان کے ساتھ بات کرتارہاہے۔


  رسول اکرمﷺ سے روایت ہے:


  ان للہ عبادلیسوابانبیاء لیغبط ھم النبوۃ


  اللہ تعالیٰ کے ایسے بندے بھی موجودہیں کہ وہ پیغمبرنہیں ہیں لیکن نبوت ان پررشک کرتی ہے۔


  شیعہ ائمہ اطہار علیہم السلام کی باطنی ولایت وامامت کے قائل ہیں جب کہ وہ انہیں نبی نہیں سمجھتے اس سے بات بالکل واضح ہوجاتی ہے۔


  عارفین اسلام نے عرفانی اصطلاحات میں معنی سیروسلوک کے مراتب کوچارمرحلوں میں تقسیم کیاہے ہم طول کلام سے بچنے کیلئے اس کے صرف دومرحلوں کی طرف اشارہ کرتے ہیں:


  (ا)سفرازخلق بہ حق (مخلوق کی طرف سے خالق کی جانب سفر)


  (ب)سفرازحق بہ خلق (خالق کی طرف سے مخلوق کی جانب سفر)


  مخلوق کی جانب سے خالق کی طرف سفر پیغمبروں کیلئے مخصوص نہیں ہے پیغمبرتومعبوث ہی اسی لئے ہوئے ہیں کہ اس سفر میں انسان کی مددکریں ، جوکچھ پیغمبروں کیلئے مخصوص ہے وہ خالق کی جانب سے مخلوق کی جانب سفر ہے یعنی وہ مخلوق کی دستگیری اورارشادوہدایت پرمامور ہیں اس سے مراد پیغمبرکی کثرت کی جانب واپسی ہے تاکہ اسے وحدت کی راہ دکھاسکے۔


   صدرالمتالھین مفاتیح الغیب کے صفحہ 13پرلکھتے ہیں!


  ’’وحی یعنی پیغمبری اورمنصب نبوت کیلئے قلب وسماعت پرفرشتےکانزول منقطع ہوچکاہے اوراب کسی شخص پرکوئی فرشتہ نازل نہیں ہوگااوراسے کسی فرمان الٰہی کے جاری کرنے پرمامور نہیں کیاجائے گاکیونکہاَكْمَلْتُ لَكُمْ دِيْنَكُمْکے حکم کے تحت جوکچھ وحی کے راستے انسان تک پہنچتاتھاوہ پہنچ چکاہے لیکن الہام واشراق کادروازہ کبھی بندنہیں ہواہے اورنہ آئندہ ہوگا،اس راہ کامسدودہوناممکن نہیں۔


  اس سلسلے میں پہلی بہت کچھ کہاجاچکاہے اس کانقل کرناموجب طوالت ہوگا۔ ہمارے زمانے کے دانشمندوں میں سے علامہ اقبال نے ایک بڑی لطیف کی بات کہی ہے۔ اقبال نے نبی اور عارف کے درمیان (ان کے قول کے مطابق مرد باطنی)فرق کواس طرح واضح کیاہے۔ 


  ایک مردعارف تجربہ اتحادی( وصول بہ حق)سے حاصل ہونے والے اطمینان وسکون کے بعد حیات دنیوی کی جانب واپسی کوپسند نہیں کرتا۔ا گروہ ضرورت کی بناپر واپس بھی آتاہے توانسانیت کیلئے اس کی واپسی چنداں سودمندنہیں ہوتی لیکن خلق کی طرف پیغمبرکی واپسی ثمر بخش اورتخلیق پہلوکی حامل ہوتی ہے۔ پیغمبرواپس آتاہے اوروقت کے دھارے میں اترجاتاہے تاکہ تاریخ کے د ھارے کو قابومیں لائے اوراس طرح کمال مقاصدسے ایک جان تازہ پیداکرے ،ایک مردعارف کیلئے تجربہ اتحادی( وصول بہ حق) سے حاصل ہونے والا سکون ایک انتہائی مرحلہ ہے اورپیغمبرکیلئے اس کی روحانی قوت کابیدار ہونا ہے جوساری دنیا کوہلاکررکھ دیتی ہے ،یہ قوت ایک ایسے اندازے کے ساتھ ظاہرہوتی ہے کہ عالم انسانی میں ایک مکمل انقلاب برپاکردیتی ہے۔ پیغمبری کوایک ایسی باطنی خود آگاہی رکھنے والی نوع سے تعبیرکیاجاسکتاہے کہ اس میں تجربہ اتحادی (وصول بہ حق)اپنی حدودسے باہر نکلنے کے قریب پہنچ جاتاہے اورایسے مواقع کی تلاش میں ہوتاہے کہ اجتماعی زندگی کی طاقتوں کی ازسرنوتوجیہ کرے یاانہیں ایک تازہ شکل دے۔


  پس انقطاع نبوت سے مراد ارشادہدایت کیلئے خداکی طرف سے ماموریت کامنقطع ہونا ہے خداکی طرف سفر کرنے والوں اورسالکوں کیلئے معنوی فیض کامنقطع ہونانہیں۔


  اگرہم نے یہ گمان کیاکہ اسلام نے ختم نبوت کے اعلان کے ساتھ معنوی زندگی کی بھی نفی کر دی ہے توہم سخت غلطی کریں گے۔


نبوت تبلیغی


  دوسراسوال یہ ہے کہ پیغمبران کرام بحیثیت مجموعی دوبڑی ذمہ داریوں کوپوراکرتے رہے ہیں۔وہ خداکی طرف سے انسان کیلئے قانون اوردستور العمل لاتے رہتے ہیں۔ دوسرے یہ کہ وہ لوگوں کوخداکی طرف بلانے کے ساتھ انہیں اس دوراورزمانے کے الٰہی دستورالعمل پرکاربندہونے کی دعوت دیتے رہے ہیں پیغمبروں کی اکثریت اسی دوسرے فریضے کے نجام دینے پرماموررہی ہے۔ ایسےپیغمبروں کی تعدادبہت کم ہے جن کوقرآن اولوالعزم قراردیتاہے اورجن کے ذریعے قانون اور دستورالعمل بھیجاگیاہیے۔ اس اعتبارسے نبوتیں دوقسم کی رہی ہیں ایک نبوت تشریعی اوردوسری نبوت تبلیغی……تشریعی پیغمبر جن کی تعدادبہت تھوڑی ہے۔ وہ صاحب شریعت وقانون انبیاء کہلاتے ہیں جب کہ تبلیغی پیغمبروں کاکام صاحب شریعت پیغمبروں کی تعلیمات کوعام کرنااوران ہی کے مطابق تعلیم وارشادکاکام انجام دینارہاہے ،اسلام نے ختم نبوت کااعلان کرکے نہ صرف تشریعی نبوت بلکہ تبلیغی نبوت کے سلسلے کوبھی ختم کردیاہے۔ آخرایسا کیوں کیاگیا؟امت محمداورملت اسلامیہ کو پیغمبروں کے ہدایت وارشادکے اس سلسلے سے کیوں محروم کیاگیا؟


  بالفرض ہم نے یہ بات تسلیم کرلی کہ تکمیل اتما م اور جامعیت وکلیت کی بناپر تشریعی نبوت کاسلسلہ منقطع کردیاگیا لیکن تبلیغی نبوت کے سلسلے کوکس حکمت وفلسفے کی بناء پر ختم کیاگیا؟


   حقیقت یہ ہے کہ نبوت اورہدایت وحی کی اصل ذمہ داری یعنی وہی پہلی ذمہ داری (تشریعی) ہے جب کہ تبلیغی تعلیم اوردعوت کی ذمہ داری (تبلیغی) نصف بشری ہے تونصف الٰہی۔


   وحی اورنبوت یعنی عالم وجودکی بنیادوں سے ایک پوشیدہ اتصال اوررابطہ اورمخلوق کی ہدایت کیلئے اس کی ماموریت دراصل مظاہرہدایت کاایک مظہرہے جوسارے عالم وجودپرحکم فرماہے۔


  رَبُّنَا الَّذِيْٓ اَعْطٰي كُلَّ شَيْءٍ خَلْقَہٗ ثُمَّ ہَدٰى۝۵۰ 


  ہمارارب وہ ہے جس نے ہرچیزکواس کی ساخت بخشی پھراس کوراستہ بنایا۔(سورہ طٰہٰ۔50)


  الَّذِيْ خَلَقَ فَسَوّٰى۝۲۠ۙ وَالَّذِيْ قَدَّرَ فَہَدٰى۝۳۠ۙ 


  جس نے پیداکیا اورتناسب قائم کیاجس نے تقدیربنائی پھرراہ دکھائی۔ (سورہ اعلیٰ۔2۔3)


  موجودات زندگی کی سیڑھیوں پرچڑھتے ہوئے اس درجہ کمال کی مناسبت سے جس پروہ پہنچ جاتے ہیں ہدایت خاص سے بہرہ مندہوتے ہیں یعنی ہدایت کی شکل اورخصوصیت زندگی کے مختلف مراحل کے اعتبارسے مختلف ہوتی ہے تمام دانشوراس بات کوتسلیم کرتے ہیں کہ حیوانات اپنی ساخت کے وسائل طبیعی کے اعتبارسے ضعیف تراورناتوان توہیں لیکن وہ پوشیدہ جبلی رہنمائی کے اعتبار سے قوی ترہوتے ہیں انہیں فطرت کی ایک مستقل سرپرستی اورحمایت حاصل رہتی ہے۔ وہ جس قدر طبیعی وسائل اورعقل وہمی خیالی اور حسی طاقتوں سے لیس ہوتے چلے جاتے ہیں وہ وجود کی سیڑھی پران کے قدم بلندی کی جانب اٹھتے چلے جاتے ہیں۔ ان کی جبلی ہدایت میں کمی آنے لگتے ہے۔ ٹھیک اس بچہ کی طرف جوکمسنی کے ابتدائی مراحل میں ماں باپ اوردوسرے اشخاص کی مستقل سرپرستی اورنگرانی سے بہرہ وررہتاہے اورجس قدر وہ رشد وبلوغ حاصل کرتاجاتاہے والدین کی مستقل نگرانی وسرپرستی کے دائرے سے باہر نکلتاچلاجاتاہے۔


  جاندار مخلوقات کازندگی کی سیڑھیوں پر چڑھ کربلندہونا اوران کاعقلی ،وہمی ،خیالی ،حسی اور عضوی وسائل سے لیس ہونا ان کےاستحکام واستقلال کوبڑھانا ہے اوراس اعتبار سے ان کی جبلی ہدایت کم ہوجاتی ہے۔


  کہاجاتاہے کہ کیڑے سے دوسرے تمام حیوانات کی بہ نسبت جبلی ہدایت سے زیادہ لیس ہوتے ہیں اس کی وجہ یہ ہے کہ وہ تکمیلی مراحل کے اعتبارسے سب سے نچلے درجہ میں ہیں اورانسان جوتکمیل کی سیڑھی کے سب سے اونچے مقام پر پہنچا ہواہے تمام مخلوقات کی بہ نسبت جبلی ہدایت میں کمزور تر ہے۔


  وحی ہدایت کے عالی ترین مراتب ومظاہرمیں سے ایک ہے۔ وہ اپنے اندر ایک ایسی رہنمائی رکھتی ہے جوحس خیال عقل علم اورفلسفہ کی دسترس سے باہر ہے ان میں سے کوئی چیزوحی کی جگہ نہیں لے سکتی وحی تشریعی ہی اس خصوصیت کی حامل ہے وحی تبلیغی نہیں وحی تبلیغی کامعاملہ دوسراہے۔


   انسان اس وقت تک تبلیغی وحی کامحتاج رہتاہے جب تک اس کی عقل علم اورتمدن کادرجہ اس مقام تک بلند نہیں ہوجاتاکہ وہ خوداپنے دین کے بارے میں دعوت ،تعلیم ،تبلیغ تفسیر اوراجتہاد کافرض انجام دے سکے ۔علم اورعقل کاظہوردوسرے الفاظ میں انسانیت کارشد وبلوغ خود وحی تبلیغی کوختم کردیتاہے اورعلماء ان انبیاء کے جانشین  قرارپاتے ہیں۔


  جیساکہ ہمیں معلوم ہے قرآن نے اپنی نازل ہونے والی پہلی آیت میں پڑھنے لکھنے کی اور قلم وعلم کی بات کی ہے۔


  اِقْرَاْ بِاسْمِ رَبِّكَ الَّذِيْ خَلَقَ۝۱ۚ خَلَقَ الْاِنْسَانَ مِنْ عَلَقٍ۝۲ۚ اِقْرَاْ وَرَبُّكَ الْاَكْرَمُ۝۳ۙ الَّذِيْ عَلَّمَ بِالْقَلَمِ۝۴ۙ عَلَّمَ الْاِنْسَانَ مَا لَمْ يَعْلَمْ۝۵ۭ 


  پڑھو(اے نبی) اپنےرب کے نام کے ساتھ جس نے پیداکیا جمے ہوے خون کے ایک لوتھڑےسے انسان کی تخلیق کی ،پڑھو اورتمہارارب بڑ اکریم ہے جس نے قلم کے ذریعے سے علم سکھایا۔ انسان کووہ علم دیاجسے وہ نہ جانتا تھا۔(سورہ علق۔ 1تا5)


  یہ آیت اس بات کااعلان کرتی ہے کہ قرآن کاعہدپڑھنے لکھنے سکھانے کااورعلم وعقل کا عہدہے۔ یہ آیت ہمیں اشار تاًبتاتی ہے کہ قرآن کے اس دور میں تعلیم تبلیغ اورآسمانی آیات کی حفاظت کی ذمہ داری علماء کی طرف منتقل کردی گئی ہے اورعلماء اس اعتبار سے انبیاء کے جانشین قرار پاتے ہیں۔ اس آیت نے اس عہدمیں بشریت کے استقلال اوربلوغ کااعلان کیاہے۔ قرآن نے اپنی تمام آیات میں تدبرعقلی استدلال فطرت کے تجرباتی وعینی  مشاہدہ تاریخ کے مطالعہ اورگہرے غور وفکر کی دعوت دیتاہے۔ یہ سب ختم نبوت کی اوروحی تبلیغی کی جگہ علم وعقل کے جانشین ہونے کی نشانیاں ہیں۔


  قرآن کیلئے جس قدرکام ہوچکاہے کیاکسی دوسری آسمانی کتاب کیلئے اس قدرکام انجام دیاگیاہے ؟ نزول قرآن کے ساتھ ہی قرآن کے ہزاروں حفاظ پیداہوگئے ۔ نزول قرآن کوابھی نصف صدی بھی نہیں گزری تھی کہ علوم قرآنی کی خاطر نحوو صرف قواعدزبان اورعربی زبان کی لغات کی تیاری کاکام شروع ہوچکاتھا۔ معانی بیان اوربدایع کاعلم ایجاد ہوا، ہزاروں تفسیر یں اوران کے مفسرین ،تفسیرقرآن کی درگاہیں وجودمیں آگئیں قرآن کے لفظ لفظ کے بارے میں تحقیق کاکام ہونے لگااس کام کا زیادہ حصہ ان لوگوں کے ہاتھ انجام پاتارہاجن کی مادر ی زبان عربی نہیں ہے۔ صرف یہ قرآن سے متعلق خاظر ہی ہے جس نے اس قدرجوش وجذبہ پیدکردیا۔ یہ ساری سرگرمیاں آخرتوریت ا،نجیل اوراوستاکیلئے کیوں ظاہر نہیں ہوئیں؟ کیاخودیہ بات بشریت کے رشد وبلوغ اورکتاب آسمانی کی تبلیغ وتعلیم وحفاظت اس کی صلاحیت پرولات نہیں کرتی ؟کیایہ اس بات کی دلیل نہیں ہے کہ عقل ودانش نبوت تبلیغی کی جانشین بن گئی ہے۔


  انسان اپنے ابتدائی دور میں مکتب کے اس کمسن بچے کی طرح تھاجوچندروز بعد ہی اپنی کتاب کوپھاڑ کرپھینک دیتاہے اس کے برعکس عہداسلامی کاانسان ایک بزرگ عالم کی طرح ہے کہ وہ جس قدراپنی کتابوں کاباربار مطالعہ کرتاہے اسی قدران کے مضامین اسے یادہوتے چلے جاتے ہیں اوروہ ان کی گہرائی میں اترتاچلاجاتاہے۔


  انسانی زندگی کوبالعموم عہدتاریخ اورتاریخ سے پہلے کے عہدکے دوادوارمیں تقسیم کیاجاتاہے ۔تاریخ کا عہداس دورکوکہاجاتاہے جس میں انسان اپنی یادواشتوں کوکتبوں اورکتابوں کی صورت میں محفوظ کرنے کےقابل ہوگیا تھا۔ اس دورکی زندگی کے بارے میں ان یادواشتوں کوفیصلہ کن قراردیاجاتاہے لیکن ماقبل تاریخ کے عہدکے ایسے کوئی آثار موجودنہیں ہیں جواس زمانے کی زندگی کے بارے میں فیصلہ کی بنیادبن سکیں۔


  لیکن ہمیں یہ بھی معلوم ہے کہ عہدتاریخ کے آثاربھی زیاد ہ ترپراگندہ اورمنتشر ہیں البتہ اس عہدکاوہ آخری ظہور اسلام کے دور سے پوری طرح متصل ہے جس میں انسان نے اپنی تاریخ اور آثار کومنظم طریقے پرنسل بہ نسل منتقل کرناشروع کردیاتھا۔ خوداسلام کواس رشد عقل کاایک بڑاعامل سمجھا جاتاہے۔ عہداسلامی میں مسلمانوں نے خوداپنے آثار کی حفاظت ونگہداشت کاکام شروع کردیاتھا۔ اس کے ساتھ مسلمانوں نے پچھلی قوموں کے آثار کی بھی کم وبیش حفاظت کی اورانہیں بعد کی نسلوں کی طرف منتقل کرتے رہے ۔یہ ختم نبوت کاقریبی زمانہ ہی ہے کہ جس میں انسان نے اپنے علمی اور دینی ورثوں کی حفاظت کی صلاحیت کامظاہرہ کیا۔ امرواقع یہ ہے کہ حقیقی عہدتاریخ ظہور اسلام کے عہدسے بالکل متصل ہے۔گزشتہ ادورا میں ایک طرف نفیس علمی ،فلسفی اوردینی آثار کاظہور ہوااوردوسرے طرف یہ آثارآب وآتش کی نذر بھی ہوتے رہے۔ تاریخ میں اس کی دردناک تفصیلات پوری طرح محفوظ ہیں۔


  اسکندر یہ کاعظیم علمی مرکزمشرقی روم کی شہنشاہیت پرمسیحت کے اثرورسوخ کے بعدتباہ ہوگیا اوراس مرکز کاتاریخ کتب خانہ متعصب عیسائیوں کے ہاتھوں نذرآتش ہوگیا۔


  علم کے ظہور اورترقی کے ایک ایسے درجے تک انسان کی رسائی کہ وہ دین آسمانی کامحافظ داعی اورمبلغ بن سکے ،نبوت تبلیغی کی ضرورت باقی رہنے نہ دی اور اس کاسلسلہ منقطع ہوگیا۔ یہی وجہ ہے پیغمبراکرم ؐ نے اس امت کے علماء کوانبیاء بنی اسرائیل کی مانند کہاہے۔


   علامہ اقبال نے ایک بڑی عمدہ بات کہی ہے:


  ’’پیغمبراسلام دنیائے قدیم اوردنیا ئے جدید کے درمیان کھڑے ہیں الہام کے سرچشمے سے جب آپ کارشتہ جوڑاجاتاہے تودنیائے قدیم سے آپ کاتعلق پیداہوجاتاہے اور جب روح الہام کوبرئوے کارلایاجاتاہے تودنیا ئے جدیدسے آپ کاربط قائم ہوجاتاہے ۔زندگی نے آپ کی ذات میں معرفت کے وہ دوسرے سرچشمے دریافت کرلئے ہیں جواس(زندگی) کے نئے سفرکیلئے موزوںہیں ۔اسلام کاظہور دراصل استدلالی اوراستقرائی عقل کاوجود میں آنا ہے۔ ظہور اسلام کے ساتھ رسالت ،خود نبوت کے اختتام پذیر ہونے کی ضرورت کے نتیجے میں ،حدکمال کوپہنچ جاتی ہے جس سے لازماً یہ دانش مندانہ نتیجہ نکلتا ہے کہ زندگی ہمیشہ کمسنی کے مرحلے میںاورباہر سے رہنمائی کی محتاج نہیں رہ سکتی ۔ اسلام میں کاہنی (فالگیری) اورموروثی سلطنت کی نفی اورقرآن میں عقل اورتجربہ پردائمی توجہ اوراس کتاب مبین کافطرت اورتاریخ کومعرفت بشری کے سرچشموں کی حیثیت دنیادراصل ختم نبوت کے واحد عقیدے کے مختلف خدوخال ہی۔ عقیدہ ختم نبوت کے یہ معنے نہیں لینے چاہئیں کہ زندگی کی انتہائی سرنوشت یہ ہے کہ عقل کامل جذبات واحساسات کی جگہ حاصل کرلے۔ یہ بات یہ ممکن ہے اورنہ مطلوب ‘‘


  اسلام نے اعلان ختم نبوت کے ضمن میں اپنی ابدیت کااعلان کیاہے:


  حلال محمدحلال الی یوم القیامۃ وحرام محمد حرام الی یوم القیامۃ


  ترجمہ : محمدؐ کاحلال کیاہواقیامت تک حلال ہے اورمحمدؐ کاحرام کیاہواقیامت تک حرام ہے۔


  سوالات اوراعتراضات کی ساری بوجھاڑ کاتعلق اسی موضوع سے ہے کہا جاتاہے کہ کسی چیز کی لئے ہمیشگی ممکن ہے؟


  دنیا میں ہرچیز فانی ہے اس دنیا کی اصل بنیاد تغیر ہے ،دنیا میں صرف ایک ہی چیز جادوانی ہے اوروہ یہ ہے کہ کسی چیز کو ہمیشگی حاصل نہیں ۔


  ہمیشگی اور ابدیت کے منکر کبھی اپنی باتوں کوفلسفہ کارنگ دے دیتے ہیں اور دلیل میں تغیرو تبدل کے اس قانون کو بیش کرتے ہیں جوفطرت کاایک مجموعی قانو ن ہے۔


  اگرہم مسئلے پراس نقطہ نظر سے غورکریں تواعتراض کاواضح جواب مل جاتاہے کہ وہ چیز جو ہمیشہ تغیر وتبدل سے دوچاررہتی ہے وہ مادہ اوردنیا کی مادی ترکیبات ہیں لیکن قوانین اورانتظامات خواہ وہ طبیعی نظامات ہوں یاوہ اجتماعی نظامات جوطبیعی اصولوں سے ہم آہنگ ہوں اس قانون تغیر وتبدل کے تحت نہیں آتے۔ ستارے اورشمسی نظامات ظاہر ہوتے ہیں اورچنددنوں بعد فرسودہ اورفانی ہوجاتے ہیں لیکن قانون کشش اپنی جگہ باقی رہتاہے ۔نباتات اورحیوانات وجود میں آتے ہیں اورفنا ہوجاتے ہیں لیکن قوانین حیات باقی رہتے ہیں۔


  یہی حال انسانوں اوران کی زندگی کے قانون کا ہے ۔انسان جن میں پیغمبر بھی شامل ہیں دنیا سے رخصت ہوجاتے ہیں لیکن پیغمبر کالا یاہواآسمانی قانون زندہ اور تابند رہتاہے۔


  مصطفیٰ راوعدہ دادالطاف حق


  گربمیری تو نمیرد این سبق


  مظاہر فطرت تغیر پذیر ہیں قوانین فطرت کوتغیر نہیں ، اسلام قانون ہے نہ کہ مظاہر کائنات میں سے ایک مظہر ، اسلام اسی صورت میں مردہ ہوسکتاہے کہ وہ قوانین فطرت سے ہم آہنگ نہ ہولیکن جب اسلام کااپنادعویٰ ہے کہ وہ فطرت اورانسانی سرشت سے اوراس کے معاشرے سے تازگی اور قوت حاصل کرتاہے اورقوانین فطرت سے ہم آہنگ ہے توآخر وہ کس طرح ہوسکتا ہے؟


  کبھی اجتماعیت کے پہلوسے اعتراض کیاجاتاہے اورکہاجاتاہے کہ اجتماعی ضوابط اجتماعی تقاضوں کی بنیاد پر وضع کئے جاتے ہیں جب معاشرہ کی ضروریات قوانین اجتماعی کی بنیاد ہیں توان کا عوامل تمدن کی توسیع وتکمیل کے ساتھ ساتھ متغیرہونابھی ضروری ہے ۔ ہرزمانے کے ضروریات دوسرے زمانے کی ضروریات سے مختلف ہوتی ہیں ،میزائیل طیاروں بجلی اورٹیلی ویژن کے اس جدید دور کی ضروریات گھوڑوں ،خچروں اوراونٹوں کی پرانے زمانے کی ضروریات سے قطعی مختلف ہوں گی۔ یہ کسی طرح ممکن ہے کہ اس جدید دور کیلئے بھی وہی ضوابطہ نافذ ہوں جوپرانےزمانے میں رائج تھے۔ دوسری الفاظ میں عوامل تمدن کے اندرترقی وتوسیع لازماً نئے تقاضے پیداکر ےگی۔ اس لئے جبر تاریخ کاراستہ روکنا اورزمانے کوایک ہی حال پررکھنا ممکن نہیں ہے اورزمانے کے تقاضوں کے ساتھ ہم آہنگی اختیار نہ کرنا بھی ممکن نہیں ہے ۔جامد اوریکساں ضوابط کاپابندرہنا مققضیات زمانہ کے ساتھ مطابقت اورلچک پیداکرنے اورتمدن کے قافلے کے ساتھ ہم آہنگ ہونے کی راہ میں ایک بڑی رکاوٹ ہے۔


  بے شک اہم ترین مسئلہ جس سے اس دور میںمذاہب خصوصاًاسلام دوچارہے یہی مسئلہ ہے۔ ہماری نئی نسل بجزتغیروتبدل اورجدت طلبی اورزمانے کےنئے نئے تقاضوں کے سواکچھ نہیں ہوچتی ۔ نئی نسل کاسامنا کرتے ہوئے جوبات سب سے پہلے کانوں تک پہنچتی  ہے وہ یہی ہے اس نسل کے انتہاپسندوں کے نقطہ نظرسے مذہب اورنوطلبی دومتضادوجودہیں نوطلبی کی خاصیت حرکت اور ماضی سے منہ موڑناہے جب کہ مذہب کی خاصیت جمودسکون ،ماضی سے وابستگی اور موجودہ وضع کی حفاظت کرناہے۔


  اسلام کو دوسرے ہرمذہب سے زیادہ اس طرز فکرکے حامل گروہ سے مقابلہ کرنا پڑرہاہے اسلام کاابدیت وہمیشگی کادعویٰ اس گروہ کیلئے بڑانا قابل برداشت ہے۔ ا سلام زندگی کے تمام شعبوں میں عمل دخل رکھتا ہے ۔خدااوربندے کے درمیان تعلق سے لے کرافراد کے اجتماعی روابط، خاندانی روابط فرداوراجتماعی کے روابط انسان اوراس دنیاکے باہی روابط سب ہی سے وہ بحث کرتا ہے۔ اگراسلام دوسرے مذاہب کی طرف چند رسوم ،عبادات اورخشک اخلاقی ضوابط تک محدود ہوتاتو پھراس کیلئے کوئی دشوری نہ تھی لیکن وہ اپنے اس قدرمدنی فوجداری ،دیوانی سیاسی اجتماعی اور خاندانی قوانین وضوابط رکھتے ہوئے کیاکرسکتاہے؟


  ہم نے اوپر جواعتراض نقل کیاہے اس میں جبرتاریخ ضروریات میں تغیرمقتضیات زمانہ کی رعایت جیسے نکات کواٹھایاگیاہے اس لئے اعتراض کے ان تین اصل نکات پرمختصراً بحث کرنا ضروری ہے۔ اس کے بعد اسلام کے نقطہ نظرسے ہم اس اعتراض کورفع کرنے کی کوشش کریں گے ان محدود صفحات میں بحث کے تمام پہلوئوں کااحاطہ کرنا ممکن نہیں ہے ایک ایسا مسئلہ جوفلسفہ ،فقہ تاریخ اوراجتماعیات سب ہی سے متعلق ہے ایک ضخیم کتاب کی وسعت چاہتاہے جسے برسوں کے مطالعہ کاحاصل قراردیاجاسکے ۔ تاہم توقع ہے کہ یہ مختصر مقالہ اس اشکال کے رفع کرنے میں مدددےگا۔


  



جبرتاریخ


  یہ کلمہ دواجزاء سے مرکب ہے، جبر اورتاریخ ۔ جبرکامطلب کسی چیز کاحتمی اوریقینی ہوناہے۔ فلاسفہ کی اصطلاح میں اسے ضرورت اوروجوب کہاجاتاہے مثلاًجب ہم۵x۵کہتے ہیں تویہ ضرب کھانے والے دونوں اعدادضرورتاً اورجبراً۲۵کے مساوی ہوں گے یعنی حتما ً ایساہی ہے اس کے خلاف ہوناممکن نہیں ہے۔ یہ بات ظاہرہے کہ جبرکاالفظ اصطلاحاًایک فلسفیانہ مفہوم رکھاہے ۔اس سےہٹ کرجبرکامفہوم حقوقی فقہی اورعرفی ہے یعنی یہ لفظ اکراہ اورجبریہ اعمال کیلئے استعمال کیاجاتاہے۵x۵اپنی ذاتی ساخت کی بناء پر ۲۵کے مساوی ہے یہ کسی جبری قوت اورجبریہ عمل کی وجہ سے نہیں ہے۔ لیکن تاریخ ،تاریخ یعنی حادثات کامجموعہ جوانسان کی سرگزشت کوتشکیل دیتاہے انسانی سرگزشت ایک راستہ طے کرتی ہے۔ کچھ ایسی طاقتیں کارفرماہیں جواسے حرکت میں لاتی ہیں اوراسے قابومیں رکھتی ہیں جیسے ایک دستی پہیہ یاایک کارخانہ جسے ہاتھ یابھاپ کی طاقت سے چلایاجاتاہے ۔تاریخ کو بھی کچھ عوامل اورطاقتیں حرکت میں رکھتی ہیں ۔اسے گردش میں لاتی ہیں اورآگے بڑھاتی ہیں۔اس اعتبار سے جبرتاریخ کاطلب سرگزشت بشرکاحتمی اورپابندہوناہے جب ہم یہ کہتے ہیں کہ تاریخ خی حرکت جبری ی ہے تواس کامطلب یہ ہوتاہے کہ انسان کی اجتماعی زندگی میں کچھ ایسے طاقتور عوامل ہیں جواپنے قطعی اثرات رکھتے ہیں۔ ان سے بچناممکن نہیں ان عوامل کی تاثیریقینی اورحتمی ہوتی ہے۔


  جبرتاریخ کے کلمے نے ہمارے اس دورمیں بڑی قدروقیمت حاصل کرلی ہے۔ یہ کلمہ موجوددہ زمانے میں وہی کردار اداکررہاے جو اس نے ماضی میں قضاوقدرکے پردہ می اداکیاتھا حوادث زمانہ کے آگے سپرڈال دینااوراپنی غلطیوں کے غدر تراشنااس کامدعاہے۔


   یہ ایک شیر خونخوار ہے کہ اس کے مقابل تسلیم ورضاکے سواکوئی چارہ نہیں۔ ماضی میں اس کانام قضاوقدرتھااورموجودہ دورمیں اسے جبرتاریخ کہاجاتاہے۔


  حقیقت یہ ہے کہ قضاء وقدرراورجبرتاریخ دونوں کلمہ صحیح فلسفیانہ مفہوم کے حامل ہیں ان کے حقیقی مفہوم کونہ سمجھنا ہی غلط تغیرکاسبب بناہے ۔ہم نے اپنی کتاب ’’انسان وسرنوشت ‘‘ میں قضاء قدرکے بارے بحث کی ہے لیکن جبرتاریخ:


  یہ کہ انسانی سرگزشت دنیاکے تمام حوادث کی طرح نہ تبدیل ہونے والا قانون رکھتی ہے اورتاریخی عوامل دوسر ےتمام عوامل کی طرح قطعی اورلازمی تاثیرات رکھتے ہیں۔ یہ کوئی ایسی بات نہیں ہے۔ قرآن کریم نے جودسنتہ اللہ کہہ کراس کی تائیدکی ہے لیکن ان عوامل کی تاثیرکی نوعیت اصل مسئلہ ہے ۔ کیاتاریخ کے جبرعوامل کااثراس صورت میں ظاہر ہوتاہے کہ ہر چیز وقتی محدود اورزوال پذیر ہوکررہ جاتی ہے یااس کی کوئی دوسری صورت بھی ہے؟


  ظاہر ہے اس مسئلے کاتعلق عوامل کی نوعیت سے ہے۔ اگرتاریخ کوگردش میں لانے والے عوامل مضبوط اورپائیدارہوں گے توان کی جبری تاثیرکانتیجہ اس شکل میں ظاہر ہوگاکہ وہ گردش وتسلسل کو برقرر رکھیں گے۔ اگراس کے برعکس یہ عوامل ناپائیدارہوئے توان کے نتائج وآثاربھی ناپائیدار ہوں گے تاریخ عوامل میں سے ایک عامل کاتعلق خاندان اورجنس سے ہے۔ یہ ایک مضبوط اورپائیدار عامل ہے اوریہ ہمیشہ خاندان کی تشکیل رفیق زندگی انتخاب اوربچوں کی تولید میں موثر رہاہے۔ تاریخ کے طویل دورمیں خاندانی زندگی کے خلاف تھیں جبرتاریخ کاتقاضہ یہ تھاکہ خاندانی زندگی باق رہے۔


  ایک دوسراتاریخی عامل مذہب ہے ۔پرستش انسان کی سرشت میں شامل ہے ،یہ کسی نہ کسی صورت میں موجود رہی ہے۔ یہ عامل تاریخ کے تمام ادورا میں موثررہاہےاوراس نے مذہب پرسے توجہ کوہٹنے نہیں دیا۔


  غرض یہ کہ جبرتاریخ کوکسی محدود اوروقتی چیزکے مساوی قراردے کرہرقانون اورقاعدہ کی ناپائیداری پردلیل لاناایک بڑی غلطی ہے۔


  جبرتاریخ اس جگہ ناپائیداری کونتیجہ کی صورت میں سامنے لاتی ہے جہاں زیرنظرعامل جیسے اقتصادی پیداوار کاعامل ،ناپائیدار ہواورکوئی دوسراعامل اس کی جگہ لے۔ اس لئے انسان اور اس کی ضروریات تاریخ کوگردش میں لانے والے عوامل اوران میں سے ہرعامل کی معاشرہ پراثرانداز ہونے والی تاثیری قوت کرسراغ لگاناچاہیے تاکہ یہ معلوم ہوکہ اس کااثرکہاں تک پہنچتا ہے اوران میں سے کون  ساعامل مضبوط وپائدارہے اورکون ساکمزوروناپائیدار۔


   حقیقت یہ ہے کہ انسانی زندگی کی جملہ حالتوں کی ناپائداری کوجبرتاریخ کےمساوی قرار دینے کامفروضہ ہی انسان کے ’’یکی جہتی‘‘ ہونے کے مفروضے کوآگے لانے کاسبب بناہے ۔اس مفروضے کے مطابق ’’یک جہت‘‘ انسان زیادہ قدروقیمت نہیں رکھتا اورتاریخ کاتغیرایک’’ یک شاخہ‘‘ تغیرہے۔ اس مفروضے کے حامیوں کے نقطہ نظرسے ہردورمیں تاریخ کااصل اوربنیادی عامل معیشت ہے ،دولت کی پیداوار اورتقسیم کاطریقہ،افرادکےاقتصادی روابط جیسے کارخانہ اورمزدورکسان اورزمیندارکے روابط (جوکمزوراورتغیر پذیر روابط ہیں) زندگی کی دوسرے گوشوں مثلاًدین علم ،فلسفہ قانون ،اخلاقی اورہنرکاتعین کرتے ہیں۔ ابتداًدنیامیں اس مفروضے کابڑاچرچاہوالیکن اب یہ اپنی قدروقیمت کھوچکاہے ۔آج دنیااورتاریخ کے بہت سے مادہ پرست مفسرین اس مفروضے کو مسترد کرچکے ہیں۔


  ہرچندکہ ابھی علمی اعتبار سے قطعی طورپر یہ نہیں کہاجاسکتاکہ انسان ’’یہ ناشناساوجود‘‘ کثیرالجہت ہے اورانسانی تاریخ کی توجیہ کثیرالجہت ،کے مفروضے سے ہی کی جاسکتی ہے ،البتہ یہ تسلیم شدہ قدرہے کہ انسان ’’یک جہت‘‘ نہیں ہے اس کے یک جہت ہونے کانظریہ اورانسانی تاریخ کے سفر کا یک خطہ ہونے کامفروضہ سب سے زیادہ بے بنیادمفروضہ ہے۔


  انسانی ضروریات


  کیایہ درست ہے کہ انسان کی تمام ضروریات بدلتی رہتی ہیں اورضروریات کے تغیرکے ساتھ ان سے متعلق قوانین وضوابط میں بھی تبدیلی آتی رہتی ہے۔


  اس کاجواب یہ ہے کہ نہ تمام انسانی ضروریات حالت تغیرمیں ہوتی ہیں اورنہ ضروریات کے تغیر کالازمی نتیجہ یہ نکل سکتاہے کہ زندگی کے بنیادی اصول اورضوابط ہی میں تبدیلی آجائے۔


  ضروریات کی پہلی قسم


  ضروریات دوطرح کی ہیں: بنیادی ضروریات اورثانوی ضروریات… بنیادی ضروریات انسان کی جسمانی وروحانی ساخت اوراجتماعی زندگی کے مزاج کی گہرائیوں سے تعلق رکھتی ہیں۔ جب تک انسان اس دنیامیں موجود ہے اوراجتماعی زندگی بسرکررہاہے اس کی یہ ضروریات باقی رہیں گی۔ یہ ضروریات تین طرح کی ہیں جسمانی روحانی اوراجتماعی :


  ۱۔جسمانی ضروریات کاتعلق خوراک ،پوشاک ،مسکن اوررفیق حیات سے ہے۔


  ۲۔روحانی ضروریات کے ذیل میں علم ،زیبائش ،نیک ،پرستش ،اخترام وتربیت آتے ہیں ،اور ۔


  ۳۔ معاشرت ،مبادلہ ٔ اشیاء تعاون ،عدالت ،آزادی اورمساوات کاتعلق اجتماعی ضروریات سے ہے۔


  ثانوی ضروریات


  وہ ضروریات ہیں جوبنیادی ضروریات سے پیداہوتی ہیں مختلف آلات اوروسائل زندگی کی ضروریات اسی نوع کی بنیادی ضروریات سے پیداہوتی ہیں جوزمانہ کے ساتھ ساتھ بدلتی رہتی ہیں۔


  یہ بنیادی ضروریات ہی ہیں جوانسان کی زندگی کی توسیع اورترقی کی جانب قدم بڑھانے کے لئے آمادہ کرتی ہیں۔ ثانوی ضروریات زندگی کی توسیع وترقی سے پیداہوتی ہیں اور یہ زیادہ سے زیادہ توسیع وترقی کیلئے محرک ثابت ہوتی ہیں۔


  ضروریات میں تغیراوران کے نئے ہونے اورپرانے ہونے کاتعلق ثانوی ضروریات سے ہے ۔بنیادی ضروریات نہ پرانی ہوتی ہیں اورنہ ختم ہوتی ہیں وہ ہمیشہ زندہ اورنئی رہتی ہیں۔


   ثانوی ضروریات کاایک حصہ بھی ایساہی ہے ۔قانون کی ضروریات ثانوی ضروریات کے اسی حصے سے تعلق رکھتی ہے۔ قانون کی ضرورت اجتماعی زندگی کی بنیادی ضرورت کاایک لازمی نتیجہ ہے اوراسے بھی دوام اورہمیشگی حاصل ہے ۔انسان کسی دور میں بھی قانون سے بے نیاز نہیں ہوسکتا۔


ضروریات کی دوسری قسم


  یہ بات صحیح ہے کہ تمدن کے عوامل میں توسیع نئی نئی ضروریات کوسامنے لاتی ہے اوروقتاًفوقتاً فرعی قوانین ضوابط ومعاہدات کاایک سلسلہ وجودمیں آتارہتاہے ،مثلاًنقل وحمل کے مشینی وسائل کی بناپریہ ضروری ہوجاتاہے کہ شہروں کے درمیان آمدروفت کیلئے اورمختلف ممالک کے درمیان سفراور نقل وحمل کیلئے کچھ قوانین وضوابط وضع کئے جائیں جب کہ ماضی میں اس طرح کے قوانین اور معاہدوں کی ضرورت نہیں تھی البتہ تمدن کے عوامل میں توسیع حقوقی تعزیری اورشہری قوانین جن کاتعلق لین دین ،وکالتوں ناجائزقبضوں ،ضمانتوں ،وارثت ازدواج اورایسے ہی دوسرے امور سے ہوتاہے۔ اگروہ فی الواقع عدالت اورفطری حقوق پرمبنی ہوں توپھرانہیں تبدیل کرنے کی کوئی ضرورت باقی نہیں رہتی۔ جب یہ ضرورت ہے توخداکے ساتھ انسان کے رابطے یافطرت کے ساتھ انسان کے رابطے سے متعلق قوانین کی تبدیل کاسوال کیسے پیداہوگا۔


  قانون ضروریات کی تکمیل کاشریفانہ اورعادلانہ طریقہ مقررکرتاہے وسائل وآلات ضرورت کی تبدیلی ان کے حصول واستفادہ اوران کے عادلانہ تبادلے کے طریقے کوتبدیل کرنے کاسبب نہیں بنتی ۔مگریہ فرض کرلیاجائے کہ زندگی کے اسباب  ،وسائل اورآلات میں تبدیلی آتی ہے اوروہ ترقی وکمال کی صورت اختیار کرتے ہیں توحق انصاف اوراخلاقی کامفہوم بھی بدل جاتاہے ۔دوسرے الفاظ میں ہم کویہ فرض کرناپڑے گاکہ حق ،عدالت اوراخلاق کے مفاہیم اضافی ہیں۔ ایک چیزاگرکسی زمانے میں حق ،عدالت اوراخلاق کے ذیل میں آتی ہے تودوسرے زمانے میں وہ حق عدالت اور اخلاقی کے خلاف سمجھی جاتی ہے۔


  ہمارے دورمیں اس مفروضے کابڑاچرچاہےلیکن اس سلسلہ بیان میں اس مسئلے پربحث کی زیادہ گنجائش ہے۔ یہاں ہم صرف یہ کہیں گے کہ اس مفروضے کاسبب حق ،عدالت اوراخلاقی کے حقیقی مفہوم سے ناواقفیت ہے۔ حق عدالت اوراخلاقی کے ذیل میں جوچیز تغیرپذیرہے وہ ان کانفاذ اوران کی عملی صورت ہے نہ کہ ان کی حقیقت وماہیت ۔


  اگرکوئی آئین ودستور حقوق اورفطرت کی بنیادپر بنایاگیاہوتووہ ایک زندہ انقلابی قوت سے بہرہ مندہوگا وہ زندگی کی اس شکل وصورت سے بحث کرنے کی بجائے جس کاتعلق بظاہر تمدن سے ہے ،زندگی کیلئے اصلی اورحقیقی خطوط کھینچے گا،وہ نہ صرف زندگی کے تغیرات سے ہم آہنگ ہوگابلکہ ان کی رہنمائی کرے گا۔


  نئی نئی ضروریات اورقوانین کے درمیان تضاداس وقت پیداہوتاہے جب کہ قانون حرکت و عمل کی راہ متعین کرنے کی بجائے زندگی کی ظاہری شکل وصورت پرتوجہ دے۔ مثلاًمخصوص آلات اور وسائل کوجن کاتعلق سارے کاساراتہذیب وتمدن کے مراحل سے ہوتاہے انہیں ہمیشہ ایک ہی صورت میں رکھنا چاہیے۔


  اگرقانون یہ چاہے کہ ہمیشہ تحریری کام ہاتھ ہی سے کیاجائے گھوڑے اورخچر ہی سے سواری کا کام لیاجائے اورروشنی کیلئے مٹی کے تیل کی قندیل ہی استعمال کی جائے اورصرف وہی کپڑاپہنا جائے جوہاتھ سے بناجاتاہے۔ اس طرح کاقانون علم وتمدن کی توسیع اوراس سے پیداہونے والی احتیاجات سے جنگ کرتاہے اوریہ لازمی بات ہے کہ جبرتاریخ اس قانون کوبدل کررکھ دے گا۔ 


  قانون جس قدرجزئی اورمادی ہوگا یعنی مخصوص موادورنگ اورمخصوص صورتوں کاحامل ہوگا اس کے بقاء ودوام کے امکانات کم ہی ہوں گے۔ اس کے برعکس قانون جس قدرکلی اورمعنوی ہوگااور اشیاء کی ظاہری صورتوں پرتوجہ دینے کی بجائے اشیاء کے درمیان یااشخاص کے مابین روابط پرتوجہ دے گااس کے بقاء ودوام کے امکانات زیادہ ہوں گے۔


  



  زمانے کے تقاضے


  زمانے تقاضے یعنی ماحول معاشرہ اورزندگی کے تقاضے انسان عقل ایجاددواختیارکی قوت سے لیس ہے اوربہترزندگی کی خواہش رکھتاہے۔اسی لئے وہ اپنی اقتصادی ،اجتماعی ،اورمعنوی ضروریات رفع کرنے کیلئے بہترسے بہترافکار ونظریات اورعوامل ووسائل کاکارراز حیات میں لانے کی کوشش کرتاہے ۔بہتراورکامل تروسائل وعوامل کی زندگی میں آمدخودبخود پرانے اورناقص تر عوامل کواپنی جگہ خالی کردینے پرمجبور کرتی ہے اس طرح انسان جدیدعوامل اوران کی مخصوص ضروریات سے وابستگی پیداکرلیتا ہے ۔انسان کی مادی اورمعنوں احتیاجات کے ایک سلسلے سے وابستگی  اوران احتیاجات کورفع کرنے والے عوامل ووسائل کادائمی تغیراوران وسائل کاہمیشہ بہترہوتے چلے جانااور ایک مرحلے پرخودان کانئی نئی  احتیاجات کے ایک سلسلے کو وجود میں لاناہردوراورزمانے میں ماحول اجتماعی اورزندگی  کے تقاضوں میں تغیرکاسبب بنتا رہتاہے اورانسان کولازمی طوپرجدید تقاضوں سے ہم آہنگی پیداکرنے پرآمادہ کرتارہتاہے ۔اس طرح کے تقاضوں سے جنگ نہیں کرنی چاہیے اورنہ جنگ کی جاسکتی ہے۔


  لیکن افسوس کہ کسی عہدکے دوران پیداہونے والے مظاہر بہترافکار ونظریات اورکامل تروسائل وعوامل کے اعتبارسے زندگی کیلئے زیادہ سعادت بخش نہیں ہوتے۔ یہ انسان ہی جواپنے زمانے ،ماحول اورمعاشرہ کوتشکیل دیتاہے اورانسان غلطی سے محفوظ نہیں ہے۔اس اعتبار سے انسان کی صرف یہی ذمہ داری نہیں ہے کہ وہ وقت کے دہارے پربہتاچلاجائے اوراپنے دورکے افکارونظریات ،عادات واطوار اورپسند وناپسندکواپناتاچلاجائے۔ اس کی ایک ذمہ داری یہ بھی ہے وقت کی باگ دوڑ اپنے ہاتھ میں لے اورزمانے کی اصلاح کرے۔ اگرانسان خود کوصدفی صد زمانے کے مطابق بناتارہے گاتوپھر وہ زمانے کوکس چیز سے ہم آہنگ کرے گا؟


  افلاس فکررکھنے والے افراد کیلئے ’’زمانے کے تقاضے‘‘ یعنی ’’آج کی پسند اورسلیقہ‘‘اوریہ جملہ’’ آج کی دنیاپسند نہیں کرتی ‘‘ہرنظری عملی ،صوری ،مادی ،قیاسی، تجربی اوراستقرائی منطق کی روسے ان کی شخصیت کومتاثرکرنے اوران کے غیر مشروط طورپرسرتسلیم خم کردینے کیلئے بہت کافی ہے۔ ان لوگوں کے طرز فکری کی روسے خصوصاً دنیائے مغرب میں کسی چیز کافیش اورسلیقہ قرارپانایہ کہنے کیلئے کافی ہے کہ زمانے کے تقاضے بدل گئے ہیں ۔ان کے نزدیک یہ جبرتاریخ ہے اس سے بچنا ممکن نہیں بلندی وترقی کیلئے اسے اختیارکرنا لازم ہے۔ حالانکہ یہ انسان ہی ہے جواپنے زمانے ماحول اوراجتماعی عوامل کوتشکیل دیتاہے۔ یہ چیزیں عالم قدس سے نازل نہیں ہوتیں۔ انسان خواہ وہ مغرب کارہنے والاہی کیوں نہ ہو، غلطی کاسزاوار ہے۔


  انسان عقلی اورعلم سے آراستہ ہونے کے ساتھ شہوت اورخواہش نفس بھی رکھتاہے۔ مصلحت اوزندگی کی طرف وہ اچھے قدم اٹھایا ہے توکبھی کبھی اس کے قدم غلط سمت پر بھی اٹھ جاتے ہیں۔ اس اعتبار سے زمانہ جہان راہ راست پرپیش قدمی کرسکتاہے وہاں وہ راہ انحراف بھی اختیار کرسکتاہے ۔اس لئے جہاں زمانے کی ایسی پیش قدمیوں کاساتھ دینا چاہیے وہاں اس کے انحرافات کی مزاحمت بھی کرنی چاہیے۔


  لفظ’’آزادی‘‘کی طرح ’’زمانے کے تقاضے‘‘ ان کلمات میں سے ایک ہے جن کامشرق کی سرزمین پربڑابراحشرہواہے اورآج یہ کلمہ استعمارکاایک ایسامکمل ہتھیارہے جس سے وہ مشرق کی اصل تہذیب پرضرب لگانے اوراس پر مغربی روح مسلط کرنے کاکام لیتاہے ۔کتنے فریب ہیں جواس عنوان سے دیئے جاتے ہیں اورکتنی بدبختیاں ہیں جواس خوبصورت کتبہ کے ساتھ ہم پرمسلط کی جاتی ہیں۔


  کہاجاتاہے کہ یہ زمانہ علم کاہے ،بلاشبہ یہ بات درست ہے لیکن کیااس سرچشمہ علم کے علاوہ دوسرے تمام سرچشمے انسان کیلئے خشک ہوچکے ہیں اورآج جوکچھ پیش کیا جاتاہے وہ صحیح وخالص علم کی حیثیت رکھتاہے؟ آخر کس دورمیں ہمارے اس عہد کی مانندعلم ودانش کواس قدرقوت وقدرت اور وسعت حاصل رہی ہے اورکس زمانے میں اس دورکی طرح علم ودانش اپنی آزادی سے محروم ہوکر شہرت کے عفریت کی غلام اورخودغرضی ،جاہ طلبی ،زرپرستی واستحصال کے اژدھوں کاشکاررہے ہیں؟


  جولوگ اس بات کے مدعی ہیں کہ زمانے کے تغیرپذیرتقاضے کسی قانون کوہمیشہ کیلئے باقی نہیں رہنے دیتے انہیں چاہیے متذکرہ بالادوموضوعات کوایک دوسرے سے الگ کریں تاکہ انہیں معلوم ہوکہ اسلام میں کوئی ایسی چیزموجودنہیں ہے جوبہتر زندگی کی جانب پیش قدمی کی مخالف ہو۔


  ہمارے اس دورکی مشکل یہ ہے کہ آج کے انسان کوان دونوں باتوں کوالگ کرکے غورکرنے کی بہت کم توفیق ہوتی ہے، وہ قدیم کے ساتھ رشتہ جوڑکوجموداختیار کرلیتا ہے اورجوکچھ نیاہواس سے لڑنے لگتا ہے یاپھراس قدر جہالت پراترآتا ہے کہ ہرنئی ظاہر ہونے والی چیزکو’’زمانے کے تقاضوں‘‘ کے نام پر ضروری سمجھتے لگتاہے۔


حرکت ولچک



  بعض مسائل :ـ جبرتاریخ……ضروریات زندگی میں تغیر…زمانے کے تقاضے …… یہ تینوں باتیں ہمارے لئے صرف یہ جاننے کیلئے مفید ہیں کہ ہم ان باتوں کوبہانہ بناکر اورآنکھیں بندکرکے کسی قانون کوہدف نہیں بناسکتے اوراس کی ابدیت کےمنکرنہیں ہوسکتے۔


  واضح ہے کہ صرف ان مسائل پربحث قانون کی ابدیت کے مسئلے کی شکل حل کرنے کیلئے کافی نہیں ہے۔ اس لئے کہ یقیناًاگرکوئی ابدی قانون زندگی کی تمام متغیر صورتوں کااحاطہ کرناچاہے اور تمام مشکلات کے حل کرنے کی راہ دکھائے اورہرمشکل کوبہترطریقے پررفع کردے تواسے قوت وحرکت کے ساتھ ایک لچک سے بھی بہرہ مندہوناچاہیے وہ خشک جامد اوربے لچک نہ ہو۔ اب ہم یہ دیکھیں گے کہ اسلام اپنی اس اصل کی حفاظت کرتے ہوئے ’’حلال محمد حلال الیٰ القیامۃ وحرام محمد حرام الیٰ یوم القیامۃ زندگی کے مختلف مسائل کے حل کی راہ کسی طرح دکھاتاہے۔


  یقیناًاسلام کے قانون سازی کے نظام میں کوئی راز اوررمزچھپاہواہے جواس بڑی مشکل پر قابوپالیتاہے۔


  اسلام کی منطقی روح کے تمام بھیدوں اوررازوں کاسرچشمہ اس انسان کی فطرت وطبیعت اجتماعیت اورپورے عالم کے ساتھ کامل وابستگی ہے۔


  اسلام نے اپنے قوانین وضوابط کے وضع کرنے میں فطرت کے احترام اورفطری قوانین کے ساتھ وابستگی کاباقاعدہ طورپراعلان کیاہے۔ اسلام کی یہی وہ جہت ہے جس نے قوانین اسلام کے ابدی ہونے کاامکان پیداکردیاہے۔


  فطرت کے ساتھ اسلام کی وابستگی اوررابط کومندرجہ ذیل نکات سے سمجھاجاسکتاہے۔


  ۱۔ حریم دین میں عقل کوجگہ دینا


  دنیا کے کسی دین نے اسلام کی طرح عقل کے ساتھ اس قدرقریبی رشتہ نہیں رکھاہے اوراس کے ’’حق‘‘ کوتسلیم نہیں کیا ہے۔ کس دین کانام لیاجاسکتا ہے کہ جس نے عقل کواپنے احکام کے سرچشموں میں سے ایک سرچشمہ قراردیاہو۔ فقہائے اسلام نے احکام کے چارسرچشمے اورذریعے قراردیئے ہیں۔ کتاب ،سنت اجماع ،عقل فقہائے اسلام عقل اورشرع کے درمیان ناقابل شکست رشتے کے قائل ہیں اوراسے ایک لازمی اصول قراردیتے ہیں ۔وہ کہتے ہیں۔


  کل ماحکم بہ العقل حکم بہ الشرع وکل ماحکم بہ الشرع حکم بہ العقل


  جوکچھ عقل سلیم حکم کرتی ہے شرع بھی اسی کے مطابق حکم کرتی ہے اورجس چیزکاشرع حکم دیتی ہے عقل بھی اس کاحکم کرتی ہے۔


  فقہ اسلامی میں خود عقل کسی قانون کومنکشف کرنے والی ہوسکتی ہے اوروہ کسی قانون میں قیود وحدود وضع کرسکتی ہے یااس قانون میں عمومیت پیداکرسکتی ہے اورتمام سرچشموں اورذرائع سے استنباط کرنے میں بڑی اچھی مددگار ثابت ہوسکتی ہے۔


  عقل کی دخل اندازی کاحق اس طرح پیداہواہے کہ اسلامی قوانین زندگی کی حقیقت سے سروکاررکھتے ہیں۔ اسلام اپنی تعلیمات میں ایسی مجہول پراسرار یت اورمزیت کاقائل نہیں ہے ،جسے حل نہ کیاجاسکتاہو۔


  ۲۔جامعیت اورخودقرآن کی تعبیرکے مطابق وسطیت


  کسی مکتب قانون کایک طرفہ ہوناخوداپنے اندراپنی تنسیخ کی دلیل رکھتا ہے انسان کی زندگی پر غلبہ رکھنے والے اوراثراندازہونے والے عوامل بہت زیادہ ہیں ان میں سے کسی ایک سے بھی صرف نظرکرنا خودعدم تعاول پیداکرتاہے۔ قوانین کے ابدی ہونے کاسب سے اہم عنصران کاتمام مادی، روحانی ،انفرادی اوراجتماعی پہلوئوں پرمحیط ہوناہے۔ تعلیمات اسلامی کی جامعیت اورہمہ جہتی کی صفت ہی اسلام سے شناساہونے والوں کے درمیان اس کی مقبولیت کاسبب ہے۔ اس نکتہ پرتفصیلی بحث ہماری اس گفتگوکے دائرے سے باہرہے۔


  ۳۔اسلام نے کبھی زندگی کی ظاہری شکل وصورت سے بحث نہیں کی



  تمام اسلامی تعلیمات نے روح اورمعانی پراوراس طریقے توجہ دی ہے جوانسان کوان مقاصدومعانی تک پہنچاتاہے۔ اسلام نے مقاصدومعانی اوران تک پہنچنے کے طریقے کی طرف رہنمائی اپنے ذمے لینے کے بعدانسان کواس کے علاوہ دوسرے امورمیں آزاد چھوڑدیاہے۔ اس طرح اس نے تہذیب وتمدن کے توسیعی عمل کے ساتھ تصادم سے پرہیزکیاہے۔


  اسلام میں کوئی مادی وسیلہ اورکوئی ظاہری شکل نہیں ملے گی۔ جسے تقدس حاصل ہواورمسلمان کی یہ ذمہ داری ہوکہ وہ اس شکل اورظاہرکی حفاظت کرے۔ اس اعتبار سے علم وتمدن کے توسیعی مظاہرکے ساتھ تصادم سے پرہیز اسلام کی ایک ایسی جہت ہے کہ اس نے زمانے کے تقاضوں پردین کو منطبق کرنے کاکام آسان کردیاہے اوراپنی ابدیت کی راہ میں حائل ہونے والی ایک بڑی رکاوٹ کو دورکردیاہے۔


  ۴۔اس دین کی خاتمیت اورابدیت


  اس دین کی خاتمیت اورابدیت کاایک دوسرارمزیہ ہے کہ وہ قوانین فطرت کے ساتھ ہم آہنگی سے قوت حاصل کرتاہے اس نے انسان کی مستقل اوردائمی ضروریات کیلئے مستقل اورغیر متبدل قوانین بنائے ہیں اورتغیرپذیر حالات اورصورتوںکیلئے اس نے قابل تغیروضع قانون کی پیش بینی کی ہے۔


  سطوربالا میں ہم کہہ چکے ہیں کہ بعض انسانی ضروریات خواہ کاتعلق انفرادی شعبوں سے ہویااجتماعی شعبوں سے اپنی ایک مستقل صورت رکھتی ہیں اوروہ تمام انسانوں میں یکساں ہوتی ہیں۔ انسان اپنی جلبتوں اورعادتوں کیلئے جونظام وضع کرتاہے وہ اخلاق کہلاتاہے اوراجتماعی زندگی کے لئے جونظام تشکیل دیتاہے اسے عدالت کانام دیاجاتاہے اوروہ اپنے خالق سے جورابط قائم کرتاہے اوراپنے ایمان کی تجدیدوتکمیل کرتاہے اسے عبادت کہتے ہیں۔ ان تینوں کاتعلق ان مستقل قسم کی ضروریات  سے ہے۔


  انسان کی بعض دوسری ضروریات تغیر پذیر ہوتی ہیں، جوقانون کے لحاظ سے ایسی قانون سازی کولازم کرتی ہیں جس میں تبدیلی ہوسکتی ہے ۔اسلام نے ایسی تغیرپذراحتیاجات کیلئے وضع قانون کی لچکدار صورت اختیارکی ہے ۔اس طرح نے قابل تغیر حالات کیلئے قانون سازی کو مستقل اورغیر متبدل اصولوں کے ساتھ مربوط کردیاہے اور وہ اصول ہر تغیرپذیر نئی صورت حال میں خاص اورمتناسب فرعی قانون کووجود میں لاتے ہیں۔ 


   ہم صرف دومثالوں پراکتفاکرتے ہیں۔


  اسلام میں ایک اجتماعی اصول یہ ہے:


  وَاَعِدُّوْا لَہُمْ مَّا اسْـتَطَعْتُمْ مِّنْ قُوَّۃٍ 


  یعنی آخری امکانی حدتک دشمن کے مقابل قوت فراہم کرواورطاقتوربن کررہو۔ (سورہ انفال ۔60)


  یعنی کتاب قرآن ہمیں اس اصول کی تعلیم دیتاہے ۔دوسری طرح سنت سے ہمیں ہدایات کاایک سلسلہ ملتاہے کہ فقہ میں یہ ہدایات ’’سبق ورمایۃ‘‘ کے عنوان سے معروف ہیں۔ہدایت کی گئی ہے مسلمان اور ان کے فرزندگھوڑے سواری اورتیراندازی میں کامل مہارت حاصل کریں ۔گھوڑے سواری اورتیراندازی اس دورکے فنون حرب کاایک اہم حز تھے اوردشمن کے مقابل قوت کی فراہمی اورطاقتور بننے کابہترین ذریعہ تھے ’’سبق ورمایۃ‘‘ کے قانون کی اصل توقرآن کایہ حکم ہے وَاَعِدُّوْا لَہُمْ مَّا اسْـتَطَعْتُمْ مِّنْ قُوَّۃٍ  ہے یعنی اسلام کے نقطہ نظرسے تیر،تلوار اورگھوڑا اصلیت نہیں رکھتے ،یہ اسلامی مقاصد کا جز نہیں ہیں۔ جوبات اصلیت رکھتی ہے وہ یہ ہے کہ مسلمانوں کوہردور اورزمانے میں دشمن کے مقابل اپنے فوجی اوردفاعی وسائل کوآخری حدامکان تک مضبوط اورطاقتور بناناچاہیے۔


  درحقیقت تیراندازی اورگھوڑادوڑانے میں مہارت ایک لباس ہے۔ جودشمن کے مقابل طاقت کے جسم کو پنایاگیاہے۔ دوسرے الفاظ میں تیراندازی مہارت اس زمانے میں طاقتور بننے کی ایک عملی صورت تھی دشمن کے مقابل طاقتور بننے کالزوم ایک مستقل قانون کی حیثیت رکھتا ہے جو ایک د ائمی اورمستقل ضرورت سے قوت حاصل کرنا ہے لیکن تیراندازی اوراسب دوانی ایک وقتی ضرورت کامظہرہیں اورزمانے کے تقاضوں اورتہذیبی وفنی عوامل کی توسیع کے ساتھ ان میں تبدیلی آتی رہتی ہے اوردوسری چیزیں جیسے آج کے جدیداسلحہ کے استعمال میں مہارت کاحصول ان کی جگہ لے لیتی ہے۔


  دوسری مثال پیغمبراکرمؐ نے فرمایاہے:


  ’’علم ودانش کاحصول ہرمسلمان پرواجب ہے۔‘‘


  حکماء اسلام نے یہ ثابت کیاہے کہ علم ودانش کاحصول اسلامی نقطہ نظرسے دوصورتوں میں واجب ہے:


   ایک اس صورت میں جب کہ ایمان کاحصول علم ودانش سے وابستہ ہو۔ دوسرے اس وقت جب کسی ذمہ داری کاپوراکرناعلم ودانش کے حصول پرمنحصر ہو۔


  دوسری صورت کے بارے میں کہاگیاہے کہ طلب دانش کاواجب ہوناتیاری کیلئے ہے کہ انسان کسی ذمہ داری کے اداکرنے کی قابلیت پیداکرے۔


  اسی لئے علوم کے حصول کاواجب ہونایاواجب نہ ہونازمانے کے تقاضوں کے مطابق مختلف ہوجاتاہے ۔پچھلے بعض ادوار میں اسلامی فرائض کی ادائیگی حتیٰ کہ اجتماعی فرائض جیسے تجارت، صنعت و سیاست کیلئے دانش کاحصول زیادہ ضروری نہیں تھا اس کیلئے عام تجربات کافی تھے، ہمارے زمانے کی طرح بعض دوسرے زمانوں میں ان فرائض کی ادائیگی اس قدردشوار اورپیچیدہ رہی ہے کہ اس کیلئے برسوں تعلیم اورخصوص تربیت لازمی قرارپائی تاکہ اسلامی اجتماعی فرائض (واجبات کفائی) انجام پاسکیں۔یہی وجہ ہے کہ سیاسی اقتصادی اورفنی علوم کی تحصیل جوایک دورمیں واجب نہیں تھی ،دوسرے دور میں واجب ہوجاتی ہے۔ ایساکیوں؟ اسلامی معاشرہ کے استقلال عزت اور حیثیت کے تحفظ کے لازمی اصول پرعمل کرنا ایک مستقل اوردائمی اساس کی حیثیت رکھتا ہے اورموجودہ دور کے حالات میں تحصیل وتکمیل دانش کے بغیر اس اصول پرپوری طرح عمل نہیں کیاجاسکتا ،اس فرض کی ادائیگی مختلف زمانوں اورمختلف حالات میں یکساں شکل میں نہیں رہی ہے۔اس سلسلے میں بہت مثالیں دی جاسکتی ہیں۔


  ۵۔اسلامی تعلیمات کی فطرت اورطبیعت کیساتھ ہم آہنگی


  ایک دوسراپہلوجوفطرت اورطبیعت کے ساتھ اسلامی تعلیمات کی ہم آہنگی کی علامت ہے اور جس کی وجہ  سے اسلامی قوانین کی ابدیت کاامکان پیداہوتاہے وہ حقیقی مصالح اورمفاسد کے ساتھ احکام اسلامی کاعلت ومعلول کارابط اور اس روسے احکام کی درجہ بندی ہے۔


   اسلام نے یہ واضح کیاہے کہ احکام حقیقی مصالح ومقاصدکے ایک سلسلہ کے تابع ہیں اوریہ بھی بتادیاگیاہے کہ یہ مصالح ومقاصدایک درجے میں نہیں رکھے جاتے۔


  اسی وجہ سے فقہ اسلامی میں ایک مخصوص باب بابِ’’تزاحم‘‘یا’’اہم ومہم‘‘ رکھاگیاہے تاکہ فقہااوراسلامی کارکنوں کیلئے مختلف مصالح ومفاسد کے یکجاہونے اوران سے واسطہ پڑنے کی صورت میں آسانی حاصل ہو۔ اسلام نے اس بات کی اجازت دی ہے کہ اس طرح کے مواقع پر علمائے امت مصلحتوں کی اہمیت کے درجوں کاخوداسلام کی رہنمائی میں پوری توجہ کے ساتھ یقین کریں اورزیادہ اہم مصالح کوکم اہمیت والے مصالح پرترجیح دیں اورتعطل کی حالت سے باہر نکل آئیں۔


  رسول اکرم ؐ سے روایت ہے:


  اذااجتمعت حرمتان طرحت الصغریٰ الکبری


  جہاں دوامورواجب الاحترام جمع ہوجائیں توبڑے امر کی خاطر چھوٹے امر صرف نظر کرناچاہیے۔


  ابن کثیر’’الہنایہ‘‘ میں اس حدیث کونقل کرتے ہوئے لکھتے ہیں:


  ’’اگرکوئی ایسا معاملہ ہوجس میں جماعت کافائدہ اورفرد کانقصان ہورہاہوتو جماعت کامفاد فرد کانقصان پر مقد ہے۔‘‘


  جو کچھ ابن کثیرنے کہا ہے وہ زیادہ اہم مصلحت کوکم اہمیت والے مصلحت پرمقد م رکھنے کے ایک موقع سے متعلق ہے ،حدیث کافائدہ اسی موقع تک محدود نہیں ہے۔ مردہ جسم کے اعضاء کی تشریح(ANTAONY)کے علم کوہمارے دورمیں علم کی ترقی کیلئے ضروری سمجھاگیا ہے۔ اس کاتعلق باب’’تزاحم‘‘ سے ہے ۔جیسا کہ ہمیں معلوم ہے اسلام نے مسلمان کے بد ن کے احترام اور مراسم تجہیزمیں عجلت کولازم قراردیاہے جب ک ہمارے زمانے میں طب کی تعلیم وتحقیق کے ایک حصے کا انحصار تشریح اعضاء پرہے۔ اس طرح دومصلحتیں ایک دوسرے کے مقابل آگئی ہیں ۔ظاہر ہے کہ طبی احتیاط کے ساتھ کہ غیر مسلم کی لاشوں کے کافی نہ ہونے کی صورت میں مسلمان کی لاش پرانحصار کیا جائے اورپہچانی جانے والی لاش کوچھوڑ کرنہ پہچانی جانے والی لاش استعمال کی جائے۔ اسی طرح بعض دوسری باتوں کابھی لحاظ رکھناچاہیے۔ اس طرح’’اہم ومہم‘‘ کے قاعدہ کے تحت مسلمان لاش کے اعضاء کی  تشریح کی ممانعت ختم ہوجاتی ہے۔ اس قاعدہ تحت بھی بہت سی مثالیں ہیں۔


  



  ۶۔اسلامی قوانین کولچکدار بنانے والے قواعد کاوجود


  ایک دوسری چیز جس نے اسلامی ضوابط کولچک حرکت اورتطبیق کی خاصیت عطاکی ہے اور ان کی ہمیشگی کوبرقرار رکھاہے ۔بعض کنٹرول کرنے والے قواعدکے سلسلے کی موجودگی ہے جسے اسلامی قوانین کے متن میں مشامل کیاہے۔ فقہاء نے ان قواعدکابڑااچھانام رکھاہے اورانہیں ’’حاکمہ‘‘ کہتے ہیں یعنی دوقواعد جوتمام اسلامی احکام وضوابط پربالا دستی رکھتے ہیں اوران سب پر حکومت کرتےہیں۔یہ قواعداعلیٰ مناصب رکھنے والے انسپکٹروں کی طرح تمام احکام وضوابط کی نگرانی کرتے ہیں اور انہیں کنٹرول کرتے ہیں۔ قاعدہ ’’حرج‘‘ اورقاعدہ ’’لاضرر‘‘ان ہی نگرانی قواعد(حاکمہ) سے تعلق رکھتے ہیں ۔ درحقیقت اسلام نے ان نگران قواعد کوویٹوکاحق دیاہے ان قواعد کی داستان بڑی دلچسپ اورمفصل ہے۔


  ۷۔اسلام کااسلامی حکومت کوبعض مخصوص اختیارت دینا


  کچھ دوسرے اختیارات ہیں جواسلام نے حکومت اسلامی کواوردوسرے الفاظ میں اجتماعی اسلامی کودئیے ہیں۔ یہ اختیارات ابتدائی درجہ میں خودپیغمبرﷺکی حکومت سے تعلق رکھتے ہیں ۔اس کے بعدامام ؑ کی حکومت سے ان کاتعلق ہے پھرہرشرعی حکومت کویہ اختیارات حاصل ہوتے ہیں ۔قرآن کریم کاارشاد ہے:


  اَلنَّبِيُّ اَوْلٰى بِالْمُؤْمِنِيْنَ مِنْ اَنْفُسِہِمْ


  پیغمبرخودمومنین سے زیادہ ان کے نفوس پرتسلط کاحق رکھتاہے۔


  (سورہ احزاب۔6)


  یہ اختیارات ایک وسیع دائرہ رکھتے ہیں ۔اسلامی حکومت جدیدحالات اورجدید ضروریات کو پیش نظررکھتے ہوئے اسلام کے اساسی اصول ومبانی پرتوجہ کرکے ضوابط کاایک سلسلہ وضع کرسکتی ہے کہ ماضی میںموضوعاًموجود نہیں رہے ہیں۔


  حکومت اسلامی کی قوت کیلئے ان اختیارات کاوجود لازمی شرط ہے تاکہ وہ آسمانی قوانین کابہتر طریقہ پراجزاء اورانہیں بہترانداز میں زمانے کے تقاضوں سے ہم آہنگ کرسکے اورہردور کے مخصوص لائحہ عمل کوبہترطور پرمرتب ومنظم کرسکے۔ یہ اختیارات کچھ حدود شرائط رکھتے ہیں کہ یہاں ان کے بارے میں کچھ کہنے کی گنجائش نہیں ہے۔


ذمہ داری کی منتقلی



  ہماری گزشتہ باتوں سے یہ بات واضح ہوگئی ہےکہ انسان کاعقلی وعلمی بلوغ اوراس کی توانائی کے نئے دورکاآغاز جس میں اس پرالٰہی قوانین ومعارف کے تمام حقائق روشن ہوئے اوردینی ورثوں کی حفاظت ،تحریفات اوربدعتوں کے خلاف جنگ دین کی اشاعت تبلیغ اوردعوت کاکام انجام پایا۔ختم نبوت کااصل بنیادی پس منظر ہے انسان کے دوراول میں مجبوراً ’’وحی‘‘ نے جوذمہ داری عمدہ طریقے پرپوری کی تھی اسے رشدوبلوغ عقل وعلم کے دورمیں علمی وعقلی قوت انجام دیتی ہے اورعلماء انبیاء کے وارث قرارپاتے ہیں۔


  علمائے اسلام کی ذمہ داری


  باوجودیکہ اسلام رائج مذاہب کی روایات کے برعکس علمائے امت کیلئے کسی ایسے اختیار کاقائل نہیں ہے جوطبقاتی امتیازپرمنتج ہو، دین کی بڑی اہم ترین ذمہ داری ان کے شانوں پرعائد کی ہے۔ اسلام کی طرح کسی دین میں علماء نے ایسا موثراورحقیقی نقش مرتسم نہیں کیاہے اوریہ اس دین کی خاتمیت سے حاصل ہونے والے خصوصیت ہے۔ اولین منصب جوخاتمیت کے دور میںپیغمبروں کی طرف سے علماء امت کی جانب منتقل ہواہے وہ دعوت تبلیغ ارشاداورتحریفات وبدعات کے خلاف جنگ کا منصب ہے۔


  انسانی گروہ تمام زمانوں میں دعوت وارشاد کے محتاج رہے ہیں ۔قرآن نے صراحت کے ساتھ اس ذمہ داری کوخودامت کے ایک گروہ پرڈالاہے:


  وَلْتَكُنْ مِّنْكُمْ اُمَّۃٌ يَّدْعُوْنَ اِلَى الْخَيْرِ وَيَاْمُرُوْنَ بِالْمَعْرُوْفِ وَيَنْہَوْنَ عَنِ


  تم میں سے ایک گروہ ہونا چاہیے جوخیر کی طرف دعوت دے نیکی کاحکم کرے اوربرائی سے روکے۔(سورہ آل عمران۔104)


  وہ اسباب ہروقت موجودرہے ہیں جوتحریفات وبدعت پرمنتج ہوتے ہیں اورہوتے رہیں گے ۔یہ علماء امت ہی کی ذمہ داری ہے کہ تحریفوں اوربدعتوں کے خلاف جنگ کریں۔ رسول اکر مؐ نے فرمایاہے:


  اذاظھرت البدعی فعل العالم یظھرعلم ومن لم یفعل فعلیہ لعنۃ اللہ 


  جب بدعتیں ظاہر ہوں یہ عالم کی ذمہ داری ہے کہ اپنے علم کوظاہر کرے اورجوایسا نہیں کرے گااس پر خداکی لعنت ۔


  جوچیزتحریفات وبدعات کے خلاف جنگ کیلئےممکن اوراس کے کام کوآسان بناتی ہے وہ اصلی  معیارومقیاس یعنی قرآن کامحفوظ رہنا ہے۔ رسول اکرمؐ نے خاص طورپرتاکید کی ہے جوکچھ آپ کی زبان سے نقل ہواہے اس کے صحت وسقم کومعلوم کرنے کیلئے قرآن کی کسوٹی سے فائدہ اٹھایا جائے۔


  کتابوں کے اصل متن کوحوادث کے دستبردسے محفوظ رکھنا، اصول سےفروع کااستنباط جزئیات پرکلیات کاانطباق ہردور کے جدید مسائل کی دریافت ان پرغوروبحث ،یکطرفہ رجحانات کا سدبات ،صورتوں ،ظواہر اورعادتوں پرجمود کے خلاف جنگ ،فرعی ضوابط اورنتیجہ سے اصل اورمستقل  احکام کوالگ کرنا۔ اہم ومہم  کی تشخیص اوراہم کوترجیح دیناوقتی قوانین کے وضع کرنے میں حکومت کے اختیارات کے حدود کاتعین زمانے کی ضروریات سے ہم آہنگ لائحہ عمل کی تیاری ختم نبوت  کے اس دور میں علماء کے اہم فرائض ہیں۔


  امت اسلامیہ کے علماء اپنی ذمہ داری اوراہم منصب کے پیش نظراپنے زمانے کے سب سے زیادہ عالم افراد ہونے چاہئیں کیونکہ وہ انسانوں کے اخلاقی انحرافات اورروحانی انحطاط کے مقتضیات سے وقت کے حقیقی مقتضیات کوجداکرکے ان کی ٹھیک ٹھیک تشخیص اس وقت تک نہیں کرسکتے جب تک کہ وہ زمانے کی روح سے زمانے کی ساخت میں کارفرماعوامل اوران عوامل کی سمت سفر سے اچھی طرح واقف نہ ہوں۔


اجتہاد



  علماء امت کی اہم ذمہ داری اورفرائض میں سے ایک اجتہاد بھی ہے۔ اجتہاد کامطلب صحیح طریقے سے وہ عالمانہ کوشش ہے جوکتاب ،سنت اجماع اورعقل کے سرچشموں سے استفادہ کرکے اسلام کے اصول وضوابط معلوم کرنے کیلئے کی جاتی ہے۔


  اجتہاد کالفظ پہلی باراحادیث نبوی میں استعمال ہواپھرمسلمانوں میں اس کارواج ہوگیا۔ قرآن میں یہ لفظ نہیں آیا۔روح معنی کے لحاظ سے جولفظ اس کامترادف ہے اورقرآن میں بھی آیاہےوہ تفقہ ہے قرآن نے صراحت کے ساتھ تفقہ ،دین کاگہرا فہم حاصل کرنے کی تاکید کی ہے۔


  اجتہاد یاتفقہ سےخاتمیت کے اس دور میں بہت نازک بنیادی ذمہ داری وابستہ ہے اور اسلام کی ابدیت کیلئے اسے ایک اہم شرط کی حیثیت حاصل ہے۔ اجتہاد کواسلام کی قوت محرکہ کہاگیا جوبالکل درست ہے ،بزرگ مسلمان فلسفی ابن سینا نے بڑی روشن فکر ی کے ساتھ اس مسئلہ پر بحث کی ہے وہ کہتے ہیں:


  اسلامی کلیات مستقل ،غیرمتغیراورمحدودہیں لیکن حوادث ومسائل غیرمحدود اور متغیر ہیں اورہردورمخصوص تقاضوں اورمخصوص مسائل کاحامل ہوتاہے۔ اسی لئے ہردوراور عہدمیں ایسے افراد کی ضرورت ہے جوماہر اسلامی کلیات کے عالم زمانے کودرپیش مسائل سے آگاہ اورجوکلیات اسلامی کی روشنی میں جدید مسائل میں اجتہاد واستنباط احکام کی صلاحیت کے حامل اوراس ذمہ داری کوپوراکر سکیں۔


  تمدن اسلامی کے درخشاں دورمیں جب کہ ایک وسیع اوربدوی مسلم معاشرہ ترقی وتوسیع کی جانب تیزی سے قدم بڑھارہاتھا اوراس نے ایشیاکے علاوہ یورپ اورافریقہ کے بعض حصوں پر غلبہ حاصل کرلیا تھااورگونا گوں نسلوں اورقوموں پر جن میں ہرایک اپناایک خاص ماضی اورتہذیب رکھتی تھی، اسے حکومت کرنے کاموقع ملا۔ اس دوران ہزاروں جدیدمسائل پیداہوئے۔ مسلمان اس ذمہ داری سے بڑی کامیابی کے ساتھ عہدہ برآہوئے اوردنیا کوحیرت میں ڈال دیا۔ علماء اسلام نے ثابت کردیا کہ اسلامی سرچشمے اپنی بہترتشخیص اپنے بہتراستنباط سے ترقی وتکمیل کےمراحل سے گزرنے والے کسی بھی معاشرہ کے ساتھ چل سکتے ہیں اوراس کی رہنمائی کرسکتے ہیں۔ انہوں نے ثابت کردیاہے کہ ’’اسلامی حقوق‘‘ کاقانون یعنی (EIYTL PROCEDURE)زندہ ہے اورزمانے کی ترقی سے پیداہونے والے تقاضوں کے ساتھ ہم آہنگی کی قابلیت رکھتاہے اورہردور کی ضروریات کا جواب دے سکتاہے۔


  مستشرقین اورماہرین قانون جنہوں نے اس دورکی فقہ اسلامی کی تاریخ کامطالعہ کیاہے اس حقیقت کے معترف ہیں اورحقوق اسلامی یعنی اسلام کے(EIYTL PROCEDURE)کومستقل ’’مکتب قانون ‘‘ کی حیثیت سے تسلیم کیاہے اوراسے ایک زندہ مکتب قانون قراردیاہے۔


  ساتویں صدی ہجری تک اجتہاد کاحق محفوظ تھااوراس کادروازہ کھلاہواتھا البتہ اس ساتویں صدی میں خاص تاریخی اسباب کی بناپر شوریٰ اوراجماع کوبنیادبنا کرعلماء سےیہ حق سلب کرلیا گیاور علماء ہمیشہ کیلئے دوسری اور تیسری صدی ہجری کے علماء کے نظریات کااتباع کرنے پر مجبور ہوگئے اوریہیں سے چھ معروف مذاہب تک قفہی مذاہب کی تحدید وجودمیں آئی ۔


  اجتہاد کے دروازے کابندہوجاناعالم اسلام کاایک بڑاالمناک حادثہ سمجھاجاتا ہے۔ شاید اجتہاد میں افراط کے سلسلے کے خلاف رد عمل کے طورپر ایسا ہواہو، بہر کیف فقہ اسلامی میں جمود اور ٹھہرائو اسی وقت سے شروع ہوا۔


  اجتہاد کے دروازے کے بندہونے کےناپسندیدہ اثرات اہل تشیع پربھی مرتب ہوئے۔ ساتویں صدی ہجری کے بعد شیعہ فقہ میں عمیق فکرونظرپیداہوگئی تھی اوربعض شعبوں میں وسیع تبدیلیاں رونماہوئی تھیں۔ اس کے باوجود اس بات سے انکار نہیں کیاجاسکتا کہ اس فقہی سسٹم میں بھی چندصدی پہلے کی طرح مسائل کی تشریح کارجحان اوروقت کے مسائل کاسامنا کرنے سے گریزاور جدید تر عمیق ترطریقوں کے دریافت کی جانب سے بے رغبتی واضح صورت میں نظرآتی ہے۔


  نہایت افسوس کی بات یہ ہے کہ حالیہ صدیوں کے د وران توجوانوں اوراصطلاحاً روشن فکر مسلمانوں کے طبقے میں مغرب کی میلان ،مشرقی واسلامی روایات کی نفی کارجحان اورمغربی ’’ازموں‘‘ کی اندھی تقلید کامرض پیداہوگیا ہے۔ بدقسمتی سے یہ مرض بڑھتا جارہاہے لیکن خوش نصیبی کا پہلویہ ہے کہ ان اندھے اورخوابیدہ رجحانات کی تاریکی میں بیداری اورآگاہی کی ایک کرن بھی پھوٹ رہی ہے۔


  اس خواب غفلت میں مبتلا کرنے والی گمراہی کی جڑ وہ غلط تصورہے جویہ گروہ اصطلاحاً اسلامی ضوابط کے تحکمانہ ،ادعائی (DOGMATIE)پہلو کے بارے میں رکھتاہے ۔گزشتہ صدیوں کے دوران اجتہاد میں جمود نے ان غلط تصورات کوتقویت فراہم کی ہے ۔ قوم کے رہنمائوں اور ذمہ دار افراد کافرض یہ ہے کہ جس قدرجلد ہوسکےعلمی ومنطقی اندازمیں اس طرح کے رجحانات کامقابلہ کرنے کیلئے اٹھ کھڑے ہوں ۔


  اس صورت حال کے اسباب وعوامل کسی سے پوشیدہ نہیں ہیں جس بات پر ہمیں پردہ ڈالنا چاہیے وہ یہ ہے کہ فکری جمود اورٹھہرائو گزشتہ صدیوں کے دوران عالم اسلام پر مسلط رہاہے۔ خصوصاً اسلامی فقہ میں جمود ماضی کی طرف دیکھتے اور زمانے کی روح کوسمجھنے اوراس کاسامنا کرنے سے گزیز ہماری اس ناکامی اورشکست کاایک بڑاسبب سمجھاجاتاہے۔ آج عالم اسلام کوہمیشہ سے زیادہ ایک ایسی قانون سازی کی تحریک کی ضرورت ہے جوایک جدید وسیع اورہمہ گیر نظرسے اسلامی تعلیمات کی گہرائی سے فیض حاصل کرے اورمسلمانوں کے دست وپاکومغربی افکار ونظریات کے استعماری بندھنوں سے آزاد کرائے۔


  قرآن بے پایان استعدادووسعت کے اعتبار سے فطرت کی مانندہے


  فلسفہ کے موضوعات میں سے ایک حیرت انگیزموضوع کاتعلق اسلامی سرچشموں خصوصاً قرآن کریم کے مضامین میں تحقیق ،دریافت واستنباط کی کبھی ختم نہ ہونے والی استعدادہے۔ صرف فقہ اورحقوق کے مسائل ہی نہیں تمام شعبوں کے بارے میں یہی کہ جاسکتاہے۔ ہرانسانی کتاب خواہ وہ ایک بڑاشاہکار ہی کیوں نہ ہوتحقیق ومطالعہ کیلئے اپنے اندرمحدود استعداداورختم ہوجانے والی وسعت رکھتی ہے اوراس کتاب کے تمام نکات کوواضح کرنے کیلئے چندماہرین کافی ہوسکتے ہیں لیکن قرآن نے جن پر گزشتہ چودہ صدیوں کے دوران ہمیشہ سینکڑوں ماہرین تحقیق کام کرتے ہے یہ ثابت کردیاہے کہ تحقیق واجتہاد کے نقطہ نظرسے وہ بے پناہ استعداداوروسعت اپنے اندررکھتا ہے قرآن اس اعتبار سے فطرت کے مانندہے کہ جس قدرفکر ونظر وسیع تراورعمیق ترہوتی چلی جاتی ہے قرآن کے مضامین میں تحقیقات ومطالعہ کی پنہائی اور زیادہ وسیع ہوتی چلی جاتی ہے اورنئے سے نئے راز سامنے آتے چلے جاتے ہیں۔ مبداء ومعادحقوق فقہ اخلاقی تاریخی قصص اورطبیعات سے متعلق جن مسائل کاذکر قرآن میں آیاہے اگران کادقیق مطالعہ کرنے کے بعد چودہ صدیوں کے دوران ابھرنے والے اورپرانے ہوجانے والے نظریات کے ساتھ موازنہ کیاجائے توحقیقت پوری طرح روشن ہوجائے گی۔


  فکر ونظرخواہ کتنی ہی ترقی کرجائے اوروسیع ترعمیق ترہوجائے وہ خود کوقرآن کے ساتھ ہم آہنگ پائے گی ۔حقیقت یہ ہے کہ آسمانی کتاب کوجوایک باقی رہنے والے معجزہ ہے ایساہی ہوناچاہیے۔


  قرآن کے نزدیک سب سے بڑادشمن جمود اورایک خاص زمانے اورمتعین مرحلے کے د انش پرانحصار کرنا ہے جیساکہ علوم فطرت کی راہ میں سب سے بڑی رکاوٹ یہ تھی کہ ہمارے علماء یہ سمجھتے تھے کہ فطرت کاعلم وہی ہے جوماضی میں ارسطو اورافلاطون وغیرہ جیسے افراد نے ترتیب دیاہے۔


  قرآن کے مفاہیم ہرزمانہ کے لوگو کیلئے تروتاز ہ ہیں


  قرآن کریم حتیٰ کہ خود رسول اکرم ؐ کے جامع کلمات اپنے اندر تحقیق وکاوش کی بے پناہ وسعت رکھتے ہیں ۔اس لئے نظروں کومحدود ہوکرنہیں رہ جاناچاہیے۔ اول روز سے اسلام کے عظیم رہبرؐکی توجہ اس جانب رہی ہے اورآپ اسے اپنے اصحاب کے گوش گزار کرتے رہے ہیں۔ رسول اکرمؐ نے باربار اپنے کلمات میں اس نکتہ کی طرف توجہ دلائی ہے کہ قرآن کوایک خاص زمانے کی دانش و بینش کے ساتھ محدود نہ کرو۔ آپ ؐ نے فرمایا:


  ’’قرآن کاظاہر خوبصورت اوراس کاباطن عمیق ہے جس کی ایک حدونہایت ہے پھراس کے اوپر ایک اورحدونہایت ہے اس کے عجائیبات کبھی ختم نہیں ہوں گے اوراس کی تازگیوں پرکبھی پژمردگی طاری نہیںہوگی ۔


  امام صادق علیہ السلام سے سوال کیاگیا:


  یہ کیاراز ہے کہ قرآن کولوگوں کے د رمیان جس قدرپھیلایاجاتاہے اوراسے پڑھاجاتاہے اوراس کے بارے میں بحث وفکر کی جاتی ہے اسی قدراس کی طراوت وتازگی میں اضافہ ہوتاچلاجاتاہے؟


  امام ؑ نے جواب دیا:


  ’’ایسا اس لئے ہے کہ قرآن کوایک خاص عہدوزمان کیلئے اور کسی خاص قوم کیلئے نازل نہیں کیاگیا ہے، قرآن تمام زمانوں کیلئے اورتمام انسانوں کیلئے ہے ۔اس اعتبار سے ہروہ زمانے میں جدید ہے اورتمام لوگوں کیلئے ہروقت تازہ ہے۔‘‘


  رسول اکرمؐ جب اپنی احادیث کوٹھیک ٹھیک یادکرنے اوردوسروں تک پہنچانے کی تاکید فرماتے تھے تواس میں یہ خاص نکتہ پوشیدہ تھا کہ شاید جس شخص نے آپؐ سے براہ راست آپ کی احادیث کوسنا ہوتفقہ سے بہرہ مند ہوااوروہ کسی صاحب دانش وبینش تک انہیں منتقل کرنے کیلئے محض ایک رابطے کاکام دے یاپھرجوشخص آپ سے احادیث سنے وہ تفقہ سے بہر ہ مند ہولیکن اس کے ذریعہ جس شخص تک آپ کی کوئی حدیث پہنچے وہ حدیث پہنچانے والے سے زیادہ تفقہ کامالک۔


  تاریخ سے یہ بات ثابت ہوچکی ہے کہ بعد کے زمانوں میں آنحضورؐ کی احادیث مفاہیم و مطالب کے سمجھنے میں پہلے سے زیادہ تفقہ سے کام لینے کی ضرورت پیش آئی۔


  اجتہاد کی اضافیت


  ترقی وتکمیل کی طرف مسلسل بڑھنے والی دانش وبینش کااثرکسی جگہ اس قدر محسوس نہیں کیا جاسکتا جس قدرکہ فقہی مسائل میں اسے دیکھا جاسکتاہے ۔فقہ اسلامی پر کئی دورگزرچکے ہیں ہردور میں ایک خاص طرز فکر اورایک خاص دانش حکم فرمارہی ہے۔ آج کے استنباط کے قواعد اوراصول ہزارسال اورسات سوسال پہلے کے قواعد واصول سے مختلف ہیں۔ ایک ہزار سال پہلے کے علماء جیسے شیخ طوسی یقیناً ایک ممتاز مجتہد رہے ہیں اورلوگوں نے ان کی جوپیروی وتقلید کی ہے وہ صحیح ہے قدیم علماء کاطرز فکر ان کی ایسی کتابوں سے واضح ہے جوفقہ خصوصاً فقہ پر لکھی گئی ہے۔


  شیخ طوسی کی اصول فقہ پربعض کتابیں ان کے طرز تفکر کوبخوبی ظاہرکرتی ہیں۔ یہ کتابیں آج بھی موجود ہیں۔


  حالیہ ادوار کے فقہاپرنظرڈالیں تویہ معلوم ہوجاتاہے کہ وہ سابق طرز تفکر منسوخ ہوگیاہے۔ اس لئے کہ جدید ترعمیق تراوروسیع تردانش نے پرانے طرز فکر کی جگہ حاصل کرلی ہے جیسا کہ موجودہ دورمیں سمانی ،نفسیات اورقانون کے شعبوں میں علم ودانش نے فقہی مسائل میں زیادہ گہرائی کے امکانات پیداکردئیے ہیں۔


  اگرکوئی شخص یہ پوچھے کہ کیااس سابق عہدکے علماء اپنے اس وقت کے تفقہ اورطرز فکر کے ساتھ مجتہد کے مقام پرفائز رہے ہیں؟ اور کیاوہ اس بات کے مستحق تھے کہ عوام ان کی تقلید کرتے اوران کے تفقہ کواسلامی ضوابط کی تشخیص وتدوین کااہل اقراردیتے ؟ ان سوالات کاجواب اثبات میں دیا جائے گا۔


  پھراگر یہ سوال کیاگیا کہ موجودہ دورمیں اگرکوئی شخص یہ چاہے کہ چوتھی اورپانچویں صدی کے بعد کی تمام کتابیں اورتالیفات اورآثار کوجوں کاتوں قبول کرلے اورخود کوپانچویں صدی میں فرض کرے اورشیخ طوسی جیسے علماء نے جن کتابوں کامطالعہ کیاتھا ان ہی کاوہ بھی مطالعہ کرے اوروہ طرز فکر اوروہی تفقہ اپنے اندر پیداکرے جوان علماء نے اپنے اندر پیداکیاتھا توکیا وہ مجتہد کہلاسکے گااور لوگوں کویہ حق حاصل ہوگا کہ اس کی تقلید کریں؟ اس کاجواب نفی میں دیاجائے گا۔ آخر ایسا کیوں؟ اس شخص کے درمیان اورپانچویں صدی کے لوگوں کے درمیان کیافرق ہے؟


  فرق یہ ہے کہ ان علماء نے جس دور میں زندگی بسرکی تھی اس کی دانش وبینش اسی دورکےلئے تھی ۔یہ شخص ایسے عہدمیں زندگی بسرکررہےہیں جس میں ماضی کے اس طرز فکروتفقہ کی جگہ ایک جدیدترطرز تفکر اورتفقہ نے لے لی ہے اور ماضی کاوہ طرز تفکراب منسوخ ہوچکاہے۔


  اس سے یہ بات بخوبی سمجھی جاسکتی ہے کہ اجتہاد ایک اضافی اورتکاملی مفہوم رکھتا ہے اورہردور ایک مخصوص دانش وبینش پیداکرتاہے ۔یہ اضافت دوچیزوں سے ختم ہوجاتی ہے ۔ کشف وتحقیق کے لئے اسلامی سرچشموں کی بے پایان وسعت وصلاحیت اوردوسرے انسانی افکار اورعلوم طبیعی کی تکمیل خاتمیت کاسب سے بڑارازیہی ہے۔

